
Ди щIыуэпс  къулейр 
къэзыгъэлъагъуэ

«ИЛЪЭС къэс бадзэуэгъуэм и 25-м ди къэ-
ралым щагъэлъапIэ УФ-м СледствиемкIэ и ор-
ганхэм я лэжьакIуэхэм я махуэр. А IэнатIэм 
пэрытхэм жэуаплыныгъэшхуэ яхэлъу къэра-
лым и хабзэ нэхъыщхьэр, Урысеймрэ абы и 
цIыхухэмрэ зыхуей-зыхуэныкъуэхэр  хъумэным, 
щIэпхъаджагъэм, экстремизмэм, коррупцэм 
япэщIэтыным къыпхуэмылъытэну я гуащIэ 
 халъхьэу я къулыкъум къалэн къыщищIхэр 
ягъэзащIэ, - щыжеIэ КъБР-м и Iэтащ хьэм и 

 хъуэхъу тхыгъэм. - ФIыщIэ псалъэ щхьэхуэхэр 
яхуэфащэщ Следствием и органхэм я вете-
ранхэм, нобэ я щIэныгъэрэ лэжьыгъэ и пIа-
лъэкIэ нэхъыщIэхэм ядэгуашэхэм. Си гум 
къыбгъэдэкIыу Следствием и органхэм я 
лэжьакIуэхэми ветеранхэми я махуэшхуэмкIэ 
сохъуэхъу. Узыншагъэ быдэ яIэу, фIыгъуэм 
щымыщIэу, Хэкум, респуб ликэм я къэкIуэну 
дахэм хуэунэтIауэ ирахьэкI къулыкъум ехъулIэ-
ныгъэхэр щаIэну си гуа пэщ!»

УФ-м и Президент Путин Владимир 
тхьэмахуэ блэкIам Iэ тридзащ Сабий-
хэмрэ щIалэгъуалэмрэ я урысейпсо 
зэщIэхъееныгъэ къэралым къызэры- 
 щызэрагъэпэщам теухуа федеральнэ ха-
бзэм. Абы и лъабжьэщ бадзэуэгъуэм и 
20-м «Артек» ныбжьыщIэ центрым ща-
щIа унафэр. Ди къэралым и пашэр ха-
хащ а щIалэгъуалэ зэщIэхъееныгъэм и 
кIэлъыплъакIуэ гупым и унафэщIу. 

САБИЙХЭМРЭ щIалэгъуалэмрэ я уры-
сейпсо зэщIэхъееныгъэм и къудамэ ди 
республикэм зэрыщылэжьэнур хэIущIыIу 
ищIащ КъБР-м и Iэтащхьэ КIуэкIуэ Казбек. 
А Iуэхухэм ар щытепсэлъыхьащ КъБР-м 
щIалэгъуалэ IуэхухэмкIэ и министр Лу 
Азэмэтрэ «НыбжьыщIэхэр хабзэм тету ща-
гъасэ школ» проектым и унафэщI Шыпш 
Аслъэнрэ щахуэза зэIущIэм. 

- Урысейпсо зэщIэхъееныгъэм и рес-
публикэ къудамэм и лэжьыгъэр къы-
зыхуэтыншэу къызэгъэпэща хъун папщIэ, 
къэкIуэну мазэ зыбжанэм Iуэхугъуэ куэд 
зэфIэтхын хуейщ. Ахэр епхащ зэщIэхъее-
ныгъэм и лэжьыгъэр къызэзыгъэпэщын 
IэщIагъэлIхэр къэгъуэтыным, абы и мето-
дикэ, инфраструктурэ лъабжьэхэр уб-
зыхуным, - къыхигъэщащ КIуэкIуэ Казбек. - 

Къэбэрдей-Балъкъэрым 
иужьрей лъэхъэнэм къы-
щы  зэIуахауэ щолажьэ «Зыу-
жьыныгъэм и къежьапIэ» 
(«Точка роста») еджапIэ 
 центр куэд. «Егъэджэны-
гъэ» лъэпкъ проектым и 
гуэдзэну щыт «Иджырей 
школ» щIыналъэ Iыхьэм 
къы щыгъэлъэгъуахэр и 
лъаб жьэу яухуэ ахэр. Къы-
щы зэрагъэпэщри къалэ 
мыинхэмрэ къуажэхэмрэ 
щылажьэ курыт школхэращ. 

«ЗЫУЖЬЫНЫГЪЭМ и къе-
жьапIэ» центрхэр щIыпIэхэм 
щекIуэкI егъэджэныгъэ-гъэ-
сэ ныгъэ лэжьыгъэм и зы 
Iыхьэшхуэ зэрыхъуар къыхи-
гъэщу, «Зыужьыныгъэм и 
 къежьапIэхэм» и гуапэу теп-
сэлъыхьащ КъБР-м и Iэтащ-
хьэ КIуэкIуэ Казбек. 

- Нобэ ди республикэм що-
ла жьэ «Зыужьыныгъэм и къе-
жьапIэ» центру 107-рэ. Абы-
хэм я щIэныгъэм щахагъа-
хъуэ къуажэдэс ныбжьыщIэ 
мин 32-м щIигъум. Абыхэм 
екIуэлIэну гукъыдэж зиIэхэм 
къахэхъуэ зэпытщ, сыту 
жыпIэмэ а центрхэр сэбэп 
мэхъу щIэблэм ябгъэдэлъ зэ-
фIэкIхэр нэхъ наIуэ къэ щIы-
ным, егъэджэныгъэр творче-
скэу егъэкIуэкIыным. Естест-
веннэ-щIэныгъэ, техникэ, 

Илъэс 80 япэкIэ бадзэуэгъуэм и 25-м 
зэхаублауэ щытащ Кавказыр бийм 
 щыхъумэным теухуа зауэр. Ар Хэку 
 зауэшхуэм стратегие мыхьэнэ нэхъыщ-
хьэ дыдэ зиIэ и лъэхъэнэхэм ящыщу 
уващ. КъБР-м и Iэтащхьэ КIуэкIуэ Каз-
бек езым и телеграмм-каналым ирилъ-
хьа тхыгъэр а Iуэхум триухуащ.

«УРЫСЕЙМ лъэпкъ куэду зэхэт и 
цIыхубэм Кавказыр хъумэным теухуа 
 зауэ гуащIэм щытекIуэн яхузэфIэкIащ 
я зэкъуэтыныгъэ мыкъутэжыным, на-
цизмэм цIыхугъэншагъэр зи лъабжьэ и 
 идеологиер гъэкIуэдыным я гур етауэ 
зэ рызэуам къыхэкIыу. Кавказыр хъумэ-
ным теухуа зауэм щытекIуа ди лIы-
хъужьхэм я хахуагъэм дэ сытым дежи 
дрогушхуэ, абыхэм я цIэхэр мыкIуэды-
жыну къэралым и тхыдэм къыхэнащ», - 
етх КъБР-м и Iэтащхьэ КIуэкIуэ Каз- 
бек.

2020 гъэм и бадзэуэгъуэ мазэм УФ-м и 
Президентым Iэ щIидзащ Урысейм и 
 зауэлI лIыгъэм и махуэщIэ - Кавказыр 
 хъумэным теухуауэ 1943 гъэм сове ты-
дзэхэм ирагъэкIуэкIа зауэм нэмыцэ-фа-
шист зэрыпхъуакIуэхэр зэрыщызэха-
къутам и махуэ - щыгъэува законым.

Совет армэм Кавказым къыщихьа те-
кIуэныгъэр Хэку зауэшхуэм зэрыщыте-
кIуам и къежьапIэу уващ, а лъэхъэнэм 
щыщIэдзауэ ди зауэлIхэр зэи къи-
мыкIуэту бийм ебгъэрыкIуащ. Кавказыр 
хъумэным теухуа зауэр махуэ 442-кIэ - 
1942 гъэм бадзэуэгъуэм и 25-м щегъэ-
жьауэ 1943 гъэм жэпуэгъуэм и 9-м нэ-
сыху - екIуэкIащ. Махуэ 900-кIэ Ленин-
град къэзыухъуреихьа бийм зэрыпэ щIэ-
там иужь кIэ Кавказыр хъумэным теухуа 
зэ пэщIэтыныгъэрщ Хэку зауэшхуэм хиу-
быдэу зэман нэхъыбэкIэ екIуэкIар.

«Лъыгъажэ зауэхэм Къэбэрдей-Балъ-
къэр Республикэм и щIыналъэ псоми 
 зыщаубгъуащ. Махуи 100-м щIигъукIэ 
Курп лъагапIэхэм бийм щыпэщIэтащ    

Сабийхэмрэ щIалэгъуалэмрэ
я зэщIэхъееныгъэ

Зэрыкъэралу щелэжьынущ абыхэм. Ди 
щIыналъэми жыджэру щызэфIэтхын 
 хуейщ зэщIэхъееныгъэр тэмэму гъэлэ жьэ-
ным хуэщIа лэжьыгъэхэр. 

Республикэм и унафэщIым министрым 
хуигъэуващ зэщIэхъееныгъэм и щIыналъэ 
къудамэр къызэгъэпэщыным ехьэлIа Iуэ-
хугъуэхэм жыджэру хэувэну. Зэраубзы-
хуамкIэ, Сабийхэмрэ щIалэгъуалэмрэ я 
урысейпсо зэщIэхъееныгъэм и щIыналъэ 
къудамэр къызэгъэпэщынымкIэ штабым и 
пашэу щытынущ Шыпш Аслъэн. Къэрал, 
егъэджэныгъэ IэнатIэхэм пэрыту, жыла-
гъуэ Iуэхухэми жыджэру зыкъыщызыгъэ-
лъагъуэу екIуэкI Шыпшым щIалэгъуалэм 
ядэлэжьэнымкIи зэфIэкIышхуэ бгъэ-
дэлъщ. 

IуэхугъуэщIэм къыхашэнущ абы хэлъ хьэ-
ныгъэ хуэзыщIыну гукъыдэж зиIэ цIыху жы-
джэрхэр. ЗэщIэхъееныгъэм нэхъыбэу хэты-
нур школакIуэхэмрэ студентхэмрэщ, атIэми 
Iуэхум къыхыхьэнущ адэ-анэхэри, унэ тIа-
кIуэхэри, нэхъыжьыфIхэри. А псори къи-
лъы тэу, КъБР-м ЩIалэгъуалэм я Iуэ ху хэм-
кIэ и министерствэм и мурадщ  рес публикэм 
и Iэтащхьэм къыхуигъэува  къа лэныр тэ-
мэму, и чэзум зэфIихыну, а Iуэ хум кIэ щIы-
налъэм и унафэщIхэм, абы щыIэ жылагъуэ 
зэгухьэныгъэхэм запищIэну. 

Кавказыр хъумэным теухуа зауэр 1942 гъэм 
бадзэуэгъуэм и 25-м ирагъэжьащ

Хэку лъэпкъыбэм и щIыхьыр  
нэхъри лъагэу яIэтащ

317-нэ фочауэ дивизэр. А зауэ лыгъэм ди 
красноармейцхэм ящыщу миниблым 
щIигъу хэкIуэдащ. Фашистхэм танкы-
дзэхэр, лъэсырызекIуэ дзэхэр, хьэуа къа-
рухэр ираутIыпщащ Балъкъ, Бахъсэн, 
Тэрч псыхъуэхэм зыщызыгъэбыда ди 
 зауэлIхэм. Зауэм и зэманым ди респуб-
ликэм 175-нэ, 337-нэ фочауэ дивизэхэр, 
115-нэ Къэбэрдей-Балъкъэр шуудзэ ди-
визэр, апхуэдэу къалэн хэхахэр зыгъэза-
щIэ часть щхьэхуэхэр, дзэ еджапIэу тIу 
къызэрагъэпэщащ. Партизанхэм я бэ-
нэныгъэм зиубгъуащ. Республикэм и 
цIыхухэм къызэрагъэпэща партизан от-
рядхэр 9-нэ, 37-нэ армэхэм я командо-
ванэм пыщIауэ зэуащ, ахэр тIасхъэ-
щIэххэмрэ диверсантхэмрэ ебэныным 
жыджэру хэтащ. Зэрахьа лIыгъэм па-
пщIэ партизани 145-м орденхэмрэ ме-
далхэмрэ къыхуагъэфэщащ, абыхэм 
ящыщу цIыху 87-м къратащ «Хэку за-
уэшхуэм и партизан» медалым и япэ, 
етIуанэ нагъыщэхэр. Ди зауэлIхэр Хэкум, 
лъэпкъ куэду зэхэт цIыхубэм щхьэмы-
гъазэу къулыкъу яхуэщIэнымкIэ щапхъэу 
уващ», - къыхигъэщхьэхукIащ КIуэкIуэ 
Казбек.

1943 гъэм щIышылэм и 11-м Совет Ар-
мэм бийр Къэбэрдей-Балъкъэрым и щIы-
  налъэм иригъэкъэбзыкIащ. Ди аль пи-
нистхэм Iуащхьэмахуэ и щыгум фашист 
дамыгъэхэр кърадзыхыжри СССР-м и 
ныпыр щаIэтыжащ. Ди зауэлIхэр те кIуэ-
ныгъэ иным хуэкIуэу къухьэпIэ лъэ ны-
къуэмкIэ бийм адэкIэ щебгъэрыкIуащ, 
республикэм мамыр гъащIэр зэтригъэу-
вэжу щIидзащ икIи адэкIи фронтым  сыт 
и лъэныкъуэкIи дэIэпыкъуащ.

Хэку зауэшхуэм и илъэсхэм зэрахьа 
лIыхъужьыгъэм папщIэ республикэм и 
цIыхуу мин 12-м щIигъум къэрал на-
градэхэр къратащ, Къэбэрдей-Балъкъэ-
рым щалъхуахэм ящыщу 6-м ЩIыхь ор-
деным и нагъыщэ псори къыхуагъэ-
фэщащ, зауэлI 33-м Совет Союзым и 
ЛIыхъужь цIэ лъапIэр къыфIащащ.

Егъэджэныгъэм и фIагъыр къэзыIэт IэмалыфI
бжы гъэр зи лъабжьэ, гумани-
тар программэхэмкIэ щIэ-
ныгъэм щыхагъахъуэ IэнатIэ 
хъуауэ, «Зыужьыныгъэм и 
 къежьапIэхэм» къаруущIэ 
къыхалъхьащ республикэм и 
егъэджэныгъэ IэнатIэм къы-
зэщIиубыдэ IуэхущIапIэхэм, 
ди сабийхэм я зэхэщIыкIым, 
гупсысэм, къэухьым нэхъри 
зрагъэужьу, - къыхигъэщащ 
КIуэкIуэ Казбек. - Дызэрыт 
илъэсымрэ абы къыкIэ лъы-
кIуэнумрэ къриубыдэу ди  
 республикэм иджыри къы-
щы зэIуахынущ  апхуэдэ  центр 
74-рэ, иджыпсту зэлэжьхэри 
хэту. 2024 гъэм ди мурадщ 

щIэныгъэ гуэдзэн щрагъэ-
гъуэт апхуэдэ IэнатIэу аргуэру 
24-рэ къызэIутхыну. Псори 
зэхэту къапщтэмэ, а илъэсым 
ирихьэлIэу ди щIыналъэм 
щылэжьэнущ «Зыужьыны-
гъэм и къежьапIэ» центру 
205-рэ. 

Апхуэдэ IэнатIэхэр еджа-
пIэхэм къызэрыщызэIуахым и 
фIыгъэкIэ, еджапIэхэм я 
мылъку-техникэ лъабжьэр зэ-
ры рагъэфIакIуэм къыхэкIыу, 
куэдкIэ нэхъыфI хъуащ къуа-
жэхэм щылажьэ школхэм 
ныбжьыщIэхэм «Технологие», 
«Информатикэ», «ОБЖ», 
«Фи зикэ», «Химие», «Биоло-

гие» унэтIыныгъэхэмкIэ 
 ягъуэт щIэныгъэхэр. А центр-
хэм школакIуэхэр ехъулIэ-
ныгъэ яIэу хуагъэхьэзыр 
олимпиадэхэм, нэгъуэщI зэ-
пеуэ зэмылIэужьыгъуэхэм. 
Къи нэмыщIауэ, мыхьэнэшхуэ 
иIэщ апхуэдэ школхэр еджа-
пIэ нэхъыщхьэхэм япыщIауэ, 
ресурс центрхэм, нэгъуэщI 
егъэджэныгъэ IэнатIэхэм 
ядэ  лажьэу зэрыхъуами. 

 «Зыужьыныгъэм и къежьа-
пIэ» центрхэм щолажьэ «Ин-
фознайкэ», «Робототехникэ», 
«3D-моделированиемрэ про-
граммированиемрэ», «Гра-
фикэ дизайн», «Къе-

гъэлакIуэ», «Промышленнэ 
дизайн. Проект лэжьы-
гъэхэр», «Геоинформацэ тех-
нологиехэр», «Балъкъэр щэн-
хабзэм и музей», «Ин-
джылызыбзэкIэ екIуэкI те-
атр», «ИнджылызыбзэкIэ 
допсалъэ», «Уэрэд жыдоIэ», 
«Творческэ проектхэр», «Ин-
форматикэм лъэбакъуэщIэ 
худоч», «ЗэгъащIэ! Зылъэ-
гъэкI! ГъэзащIэ!», «Спортым 
ухуэзышэ джэгукIэхэр», «Къэ-
гупсыс, щIы, къэхутэ!», «Хи-
мие калейдоскоп», «Теплъэ-
гъуэ телъыджэхэр», «Ладья 
хужь», «Эколог-къэхутакIуэ» 
гупжьейхэр, мастерской 

зэмылIэужьыгъуэхэр. 2021 
гъэм къриубыдэу «Зыужьыны-
гъэм и къежьапIэ» центрхэм 
еджэныгъэр щрагъэкIуэкI са-
бийхэм я гупсысэм зезы-
гъэужь программэ 500-м 
нэсыр я лъабжьэу. Абы щезы-
гъаджэхэм къагупсысауэ 
мэлажьэ «КъегъэлакIуэ ныб-
жьыщIэ», «Журналист ныб-
жьыщIэ», «Художественнэ 
проектированием и лъаб-
жьэр», «Шахматхэр» прог-
рам мэхэр, нэгъуэщIхэри. 

Центрхэм я унафэщIхэмрэ 
абыхэм я IэщIагъэлIхэмрэ я 
зэфIэкIым, щIэныгъэм щы-
хагъэхъуащ УФ-м Егъэджэ-
ныгъэмкIэ и министерствэм 
къепхауэ лажьэ Егъэджэны-
гъэм и мардэщIэхэм зегъэу-
жьынымкIэ академием. Абы-
хэм щIэныгъэщIэ щызэзы-
гъэ гъуэта IэщIагъэлIхэм 
иджы рей техникэмрэ техноло-
гие пэрытхэмрэ хуиту къагъэ-
сэбэпыф, програм ми ро ва-
нием, 3D-моделированием, 
дизайн-анализым хуэIэжьу 
щытщ. «Зыужьыныгъэм и 
 къежьапIэ» IэнатIэхэм ще-
кIуэкI лэжьыгъэ псори зэзы-
гъэуIур КъБР-м Егъэджэны-
гъэмрэ щIэныгъэмкIэ и ми-
нистерствэм ЕгъэджакIуэхэм 
я щIэныгъэм щыхагъахъуэ и 
центрыращ. 

ТАМБИЙ  Линэ.

КIуэкIуэ Казбек интервью кIэщIым щыжиIащ бадзэуэ-
гъуэм и 13-м УФ-м и Президент Путин Владимир зэры-
хуэзам кърикIуахэр. 

- Урысей Федерацэм и Президент Путин Владимир 
лэжьыгъэ IуэхукIэ узэрыхуэзам жылагъуэри, хъыбаре-
гъащIэ IэнатIэхэри хуабжьу тепсэлъыхьащ. Нэры лъагъут 
къэралым и лIыщхьэр Къэбэрдей-Балъкъэрым и Iуэху 
зыIутым зэрыкIэлъыплъыр, ди хэгъэгум хъар зынэу 
 къы зэрыдэIэпыкъур. ТелевидениемкIэ, интернетымкIэ 
къамыгъэлъэгъуауэ зыгуэр зэжефIа, проект  щхь э хуэ 
гуэрхэр дэIыгъын хуейуэ къыхигъэща? 

- Урысей Федерацэм и Президентым и къулыкъум къа -
лэн къызэрыщищIым тету, щIыналъэхэм щекIуэкIхэм кIэ-
лъоплъ, къэрал кIуэцI Iуэхуми, къэрал щIыб щытыкIэми 
щыгъуазэщ. Адрей хэгъэгу Iэтащхьэхэми хуэдэу, сэри и 
 пIалъэм сыхуэзэри, Къэбэрдей-Балъкъэр Республикэм 
щыщыIэ социально-экономикэ щытыкIэр и пащхьэ ислъ-
хьащ.

Абы къулыкъур къыщысхуигъэфэщам пщэрылъ пыу-
хыкIахэр къысхуищIат. Ар республикэм и бюджет-мылъку 
зэпIэзэрытыныгъэр къызэгъэпэщынырщ, цIыхухэм я хэ-
хъуэр нэхъыбэ щIынырщ, федеральнэ къулыкъущIапIэхэм 
нэхъ быдэу запыщIауэ ядэлэжьэнырщ. Мис ахэращ ди 
зэпсэлъэныгъэм лъабжьэ хуэхъуари. Мылъкум теухуауэ 
IуэхуфIхэр къыдэхъулIащ. Дэ езым ди мылъкуми хэхъуащ, 
цIыхухэр бюджет ахъшэкIэ къызэгъэпэщынымкIи ехъу-
лIэныгъэ диIэщ. Пэж дыдэу, Кавказ Ищхъэрэ федеральнэ 
округхэм хиубыдэ щIыналъэхэм елъытауэ, ди республи - 
кэм и мылъку Iуэхур нэхъ дэхуэхат. КъыдэмыхъулIахэми 
сыхутепсэлъыхьащ Президентым. Улахуэм уеплъмэ, ар 
дэкIуеящ, ауэ зэпэщхьэхуэу къапщтэмэ, а дызыхуей бжы-
гъэм иджыри тхунэгъэсакъым. НэгъуэщIу жыпIэмэ, ма-
щIэу хэдгъэхъуа щхьэкIэ КИФЩI-м щыщыIэ щытыкIэм 
тхунэгъэсакъым. Ар зэлъытауэ щытри илъэситIкIэ «ковид» 
пIалъэм  дызэрыхэпсэукIарщ.  Федеральнэ дэIэпыкъуны-
гъэ дгъуэтами, а узыфэ шынагъуэм пэщIэтыным респуб-
ликэм и мылъкушхуэ тедгъэкIуэдащ. Ар республикэм и 
цIыхухэу коронавирусыр зыпкърытхэр, ди дохутырхэр 
 дэ Iыгъыным хуэдунэтIащ. Илъэсрэ ныкъуэрэ иримыкъум а 
Iуэхум текIуэдащ сом зы мелардрэ ныкъуэм нэблагъэ. Абы 
кърикIуащ улахуэмкIэ щыIэ щытыкIэр зыхуэдэр. Апхуэдэу 
щытми, Правительствэм и зэIущIэ мы махуэхэм екIуэкIам 
бюджет лэжьакIуэхэм я улахуэм проценти 10-кIэ зэрыхэд-
гъэхъуэнум теухуа унафэ пыухыкIахэр къыщащтащ. А 
Iуэхум хухэтхынущ сом мелуан 800-м нэблагъэ. А зыхуэд-
гъэувыжахэр зэрызэдгъэхъулIэным адэкIи дытолажьэ.

ЗэфIэдгъэкIын хуейуэ къытпэщылъ адрей гугъуехьхэм я 
гугъу пщIымэ, ар, шэч хэмылъу, псэупIэ-коммунальнэ хо-
зяйствэмкIэ Iуэхутхьэбзэхэрщ. Iуэхугъуэ нэхъыщхьэхэм 
ящыщщ цIыхухэр псыкIэ къызэгъэпэщыныр. Ауэ къэра-
лым и Президентым а лъэIумкIэ зыхуэзгъэзакъым, сыт 
щхьэкIэ жыпIэмэ, ди бюджетым и щытыкIэм къыдит Iэмал-
хэр къэдгъэсэбэпу федеральнэ программэ щхьэхуэм ды-
хыхьэну тхузэфIэкIынущи. Дэ къытIэрыхьэнущ сом мелар-
ди 2-рэ мелуан 600-рэ, ар ирикъунущ Бахъсэн щIыналъэм 
псы зэрыкIуэ бжьамийхэр щызэбгрышынымкIэ ирагъэ-
кIуэкI лэжьыгъэшхуэр гъэзэщIа хъуным, апхуэдэ Iуэхур 
Дзэлыкъуэ районым зэрыщызэфIэдгъэкIынум иужь дитщ. 
Абы къыкIэлъыкIуэ упщIэу къоув хуабэ-энергетикэ комп-
лексым теухуар, абыи гулъытэ хэха худощI, зэгъэ пэ щы-
жыныгъэ лэжьыгъэхэр идогъэкIуэкI, зэхъуэкIыныгъэ щIэхэр 
зэрыхэтлъхьэным теухуа программи щыIэщ.

Президентым зыхуэзгъэзащ проектитIым ехьэлIа лъэ-
IукIэ. Япэр - «Башиль», «Шэджэм» турбазхэм нэс кIуэ Шэ-
джэм - Булунгу автомобиль гъуэгум хыхьэ Хъущтэ-Сырт - 
Булунгу Iыхьэрщ. Хъущтэ-Сырт деж щегъэжьауэ мывэ-
кIэщхъ телъу аращ, проектым сом меларди 3-м  щIигъу то-
кIуадэ, ауэ дэ ар программэ зэмылIэужьыгъуэхэм 
хед гъэубыдэу Iыхьэурэ зэпыдудащ. Абы иужь дихьауэ до-
гъэзащIэ. Сом зы мелардрэ мелуан 780-рэ зытекIуэдэну 
Эльтюбю - Булунгу гъуэгу IыхьэмкIэ программэм дыхы-
хьэфакъым. А щIы Iыхьэр асфальт темылъу къэнащ. А 
гъуэ гум и зэгъэпэщыжыныр социальнэ Iуэхушхуэу зэ ры-
щытым къищынэмыщIауэ, шынагъуэншагъэ и лъэны-
къуэкIэ мыхьэнэшхуэ зиIэщ. Мыбдеж турист зэблэ кIы-
пIэшхуэщ. Гъуэгум и зэгъэпэщыжыным Шэджэм щIына-
лъэм и экономикэр къиIэтынущ. Ар мыхьэнэшхуэ зиIэу 
къэтлъытэри, къэралым и Президентым зыхуэдгъэзащ.  Пу-
тин Владимир а Iуэхур пщэрылъ щищIащ УФ-м и Прави-
тельствэм и УнафэщIым и къуэдзэ Хуснуллин Марат. Iуэхур 
ипэкIэ кIуэтащ, иджыпсту лэжьыгъэм дыхэтщ.

ЕтIуанэ проектыр Бахъсэн дэт сымаджэщырщ. Ар 
 щIы налъэхэм зэдай IуэхущIапIэщ, сыт щхьэкIэ жыпIэмэ, 
Бахъсэн къалэмрэ районымрэ щыпсэу цIыху мини 123-рэ 
абы епхащ. Сымаджэщыр 1936 гъэм яухуауэ щытащ, а 
 проектымкIэ зы программи дыхэхуэртэкъым, узыншагъэр 
хъумэным и IэнатIэм цIыхухэм япэ дэIэпыкъуныгъэхэр 
щыхуащIэ и IуэхущIапIэхэр къэгъэщIэрэщIэжынри хэту. 
 СымаджэщыщIэ ухуэнымкIэ къыддэIэпыкъуну УФ-м и Пре-
зидентым зыхуэдгъэзати, Iуэхур къыддиIыгъащ.

Президентым абы ехьэлIа унафэм Iэ щIидзащ, адэкIэ 
проектыр зыхуей хуэзэу и кIэм зэрынэдгъэсынымкIэ лэ-
жьыгъэхэр идогъэкIуэкI.

- НэгъуэщI зэIущIэ зыбжани Москва щебгъэ кIуэ кIащ,  
министрхэм уазэрыхуэзари хэту. Абыхэм сыт къри кIуар?

- Нэхъ мыхьэнэшхуэ зиIэу къыдэхъулIар федеральнэ 
 къулыкъущIапIэхэм дазэрыдэлажьэм и фIыгъэкIэ узын-
шагъэр хъумэнымкIэ IэнатIэм и IуэхущIапIэхэм я деж къы-
щыттехуа щIыхуэмкIэ Iуэхур зэрызэхэдгъэкIарщ. «Кови-
дым» и лъэхъэнэм, узыфэ зэрыцIалэхэм щеIэзэ госпитал-
хэр къыщызэрагъэпэща сымаджэщхэм щIыхуэшхуэ къа-
техуащ. Ар сом мелуан 800-м нэблагъэрт. КъБР-м 
Узын шагъэр хъумэнымкIэ и министерствэм иригъэкIуэкIа 
коллегием сымаджэщхэм я дохутыр нэхъыщхьэхэм Iуэхур 
утыку кърахьащ икIи къэдгъэгугъауэ щытащ абы къэрал 
унафэ тредгъэщIыхьыну. ДэIэпыкъуэгъу къызэрытхуэ-
хъуамкIэ фIыщIэ хуэсщIыну сыхуейт УФ-м и Правите-
льствэм, псом хуэмыдэу псалъэ гуапэхэр хужысIэу къыхэз-
гъэщынут Iуэхур зытетыр зригъащIэу абы и зэфIэхынымкIэ 
зыкъытщIэзыгъэкъуа, ФедерацэмкIэ Советым и УнафэщI 
Матвиенкэ Валентинэ. Унафэр къыдагъэкIащ, мы махуэ-
хэм зэгурыIуэныгъэм Iэ щIэддзынущ икIи сымаджэщхэм 
ахъшэр яIэрыхьэнущ. Абы ди медицинэ IуэхущIапIэхэр 
 иригъэфIэкIуэжынущ икIи адэкIэ зэпыу ямыIэу лэжьэну Iэ-
мал къаритынущ.

Къэрал дэIэпыкъуныгъэм
и фIыгъэ къыдокI

КъБР-м и Iэтащхьэ КIуэкIуэ Казбек УФ-м 
СледствиемкIэ и органхэм я лэжьакIуэхэм 

я махуэмкIэ ехъуэхъуащ

КъБР-м и Iэтащхьэмрэ Правитель ствэмрэ я пресс-IуэхущIапIэм къызэритамкIэ 

Зыгъэхьэзырар
ЖЬЭКIЭМЫХЪУ 

Маринэщ.

Уи  жьэр  зэтепхын
ипэкIэ  уи  нэр  зэтех.

Лъэпкъ Iущыгъэ:

Дунейм
щыхъыбархэр

Осетие Ищхъэрэ - Алани-
ем и Фиагдон Ипщэ щIы-
пIэм бадзэуэгъуэм и 19-м 
щы щIэдзауэ махуищкIэ 
ще кIуэкIащ «Мамырыгъэм 
и щIыналъэ» прессэм и япэ 
фестиваль. Абы хэтащ 
 Кавказ Ищхъэрэ феде-
ральнэ округымрэ Осетие 
Ип щэмрэ я хъыбарегъащIэ 
IэнатIэхэм я лэжьакIуэхэр.

- ФЕСТИВАЛЫР зэхэтшэ-
ну тедухуат Донбассым и 
щIы налъэм щекIуэкI дзэ 
Iуэхугъуэ хэхахэм и пэ къи-
хуэу, - жиIащ зэIущIэр къы-
щызэIуихым Осетие Ищ-
хъэрэ - Аланием Печатымрэ 
хъыбарегъащIэ IэнатIэхэм-
кIэ и комитетым и тхьэмадэ 
Фидаров Юрий. - Абы и 
фIэщыгъэр нэхъ пасэу къэд-
гупсысами, нобэрей ма-
хуэхэм поджэж - аращ мы-
хьэнэшхуэ иIэу къыщIэт лъы-
тэри. Ди зэхуэсым и мурад 
 нэхъыщхьэщ дызэкъуэту, 
ды зэгурыIуэу, ди Iуэху еп-
лъы кIэхэмрэ IэзагъымкIэ 
дызэ хъуажэу сыт хуэдэ къэ-
хъукъащIэми дыбгъэды-
хьэну, ди щIэджыкIакIуэхэм, 
радиом едаIуэхэм, телеви-
зор еплъ хэм, интернетыр 
къэзыгъэ сэбэпхэм я пащхьэ 
пэжыр итлъхьэну, террориз-
мэмрэ экстремизмэмрэ зэ-
гъусэу зы щытхъумэну.

Фиагдон Ипщэм дэт «Ро-
за ветров» пансионатым 

«Къэбэрдей-Балъкъэр къэрал университе-
тыр мы зэманым зытет лъагапIэм тезыгъэува 
еджагъэшхуэхэм ящыщщ Балъкъэр Борис 
Хьэзешэ и къуэр. Москва аспирантурэр къы-
щиухыу Хэку зауэшхуэми лIыгъэ зэрихьэу 
хэтауэ абы 1953 гъэм Къэбэрдейм къигъэзэ-
жащ икIи ди республикэм щIэныгъэ Iуэхухэм-
кIэ и министру илъэси 3-кIэ лэжьащ. КъБКъУ-р 
къызэIуаха нэужь, ар  хъуащ а еджапIэ нэ-
хъыщхьэм и япэ проректор». Апхуэдэ пса-
лъэхэр Балъкъэр Борис гурэ псэкIэ хужиIэрт 
КъБР-м щIэныгъэмкIэ щIыхь зиIэ и лэжьакIуэ, 
филологие щIэныгъэхэм я доктор КIуэкIуэ 
Жэмалдин.

ИПЭЖЫПIЭКIИ,  къулыкъу лъагэ иужькIи зы-
Iыгъахэм къащхьэщыкIыу,  Балъкъэр Борис 
къызы хуэ тын шэу зэдихьырт проректорыным 
пыщIа къалэнхэри щIэныгъэ-къэхутэныгъэмрэ 
егъэ джэныгъэмрэ пыщIахэри. Жэмалдин жиIэ-
жу зэрыщытамкIэ, абы и стIолыщхьэм тхылъым-
пIэхэр сыт щыгъуи IэмбатитIу гуэшауэ телът. 
КъыжыIэн хуейщ, бзэ щIэныгъэм теухуа тхы-
лъымпIэхэр адрейм екуэдэкIыу дапщэщи зэ-
рыщытар. Жэуаплыныгъэ лъагэ зыпылъ апхуэдэ 
IэнатIэ гугъум пэрыту, Балъкъэрым хузэфIэ -
кIащ кавказ лингвистикэм зри гъэу жьын, гулъытэ 
нэхъ зыхуэщIыпхъэ Iуэхугъуэ хэр къыхигъэбел-
джылыкIын. А псоми я  лъабжьэр абы бгъэдэ - 
лъа щIэныгъэ-къэху тэ ны гъэ зэфIэкIышхуэхэ-
ращ, бзэм и зэхэлъы кIэр, зэпкъ рылъыкIэр псэкIэ 
зыхищIэу зэрыщытаращ. 

Балъкъэрыр 1917 гъэм къалъхуащ. ПэщIэдзэ 
классхэр ехъулIэныгъэкIэ къиуха нэужь, абы 
еджэным щыпищащ а лъэхъэнэм Налшык дэта 
Ленинскэ еджапIэ къалэ цIыкIум (ЛУГ). Филоло-
гие IэщIагъэмкIэ щIэныгъэ  нэхъыщхьэ зригъэ-
гъуэта нэужь, Борис Москва и щIэныгъэм щыхи-
гъэхъуащ. Хэку зауэш хуэр къызэрыхъейуэ, Бо-
рис яхэтащ япэу  фронтым Iухьахэм. Ар къалэн 
хэха иIэу Къуэ кIыпIэ Жыжьэм щыIа дзэ гупхэм я 
тIас хъэ щIэхыу, политрукым и къуэдзэу, гупым и 
уна фэщIу щытащ. Офицер хахуэм къигъэлъэ-
гъуа лIыгъэмрэ зэрихьа хахуагъэмрэ папщIэ 
къыхуагъэфэщащ орденхэр, медалхэр. 

Борис 1949 гъэм дзэм къыхэкIыжащ икIи 
щIэныгъэм зритыжащ. Ди хэкуэгъу щIалэ щIэм 
зэфIэкIышхуэ зэрыкъуэлъым гу лъитат еджа-
гъэшхуэ, бзэ щIэныгъэлI цIэрыIуэ профессор 
Яковлев Николай. Ар и щIэныгъэ унафэщIу, абы 
игъэхьэзыращ «Краткий очерк грамматических 
особенностей бесленеевс кого диалекта» и кан-
дидат диссертацэр икIи ар ехъулIэныгъэкIэ Мос-
ква щыпхигъэкIащ. 

Ди республикэм 1953 гъэм Балъкъэрыр 
 къагъэкIуэжащ икIи щIэныгъэ IуэхухэмкIэ ми-
нистру ягъэуващ. Зэтраублэжу хуежьа гъащIэ Iэ-
натIэм, дауи, щыкуэдт унафэ тэмэм зыте-
щIыхьын, гулъытэ хэха зыхуэщIын хуей Iуэху-
гъуэхэр. Псом япэрауэ, Борис яужь ихьащ лъэпкъ 
IэщIагъэлIхэр гъэхьэзырыным. Ап хуэдэу абы 
мыхьэнэ ин иритырт школхэм егъэджэныгъэр 
анэдэлъхубзэкIэ щегъэкIуэ кIынми. Бзэр лъэп-
къым и купщIэр, и гурылъ-гурыщIэхэр къы зэ-
рыпIуэтэф, ахэр къэзыгъэлъагъуэ Iэмэпсымэ 
 нэхъыщхьэу къэзы лъытэ щIэныгъэлIым иукъуэ-
дият, нэгъуэщI  мыхъуми, пэщIэдзэ школхэр анэ-
дэлъхубзэкIэ еджэн хуейуэ. Министр къалэным 
къыпигъэтIылъ апхуэдэ Iуэхугъуэ инхэр зэры-
зэфIигъэкIым хуэдэу, Борис иригъэкIуэкIырт 
щIэныгъэ-къэхутэныгъэ лэжьыгъэхэри. А унэ-
тIыныгъэмкIэ иIэ ехъулIэныгъэ лъагэхэр 
 къа лъытэри, Балъкъэрыр 1957 гъэм ирагъэ-
блэгъащ къызэрагъэпэщагъащIэ Къэбэрдей-
Балъкъэр къэрал университетым егъэ джэныгъэ 
IуэхухэмкIэ и проректору. Илъэс  20-м щIигъукIэ 
къызыхуэтыншэу ирихьэкIащ абы дзыхь къы-
хуащIа а IэнатIэр, иригъэ фIакIуэу, лъэпкъым, 
абы къыщIэхъуэ щIэблэм я деж щихь жэуап-
лыныгъэр гурэ псэкIэ зыхищIэу. КъинэмыщIауэ, 
Борис илъэс куэдкIэ и пашэу щытащ «Знание» 
республикэ зэгу хьэ ныгъэм, и нэIэм щIэтащ къэ-
ралым и еджапIэ нэхъыщхьэ зыбжанэм я ЩIэны-
гъэ советхэр къызэгъэпэщыныр, абыхэм я лэ-
жьыгъэхэр зэтеублэныр. 

И гъащIэм щыщу лIэщIыгъуэ ныкъуэм  щIигъу 
Балъкъэрым тыхь хуищIащ Кавказым щыпсэу 
лъэпкъхэм я бзэхэр джыным, абыхэм епха къэ-
хутэныгъэ купщIафIэхэр егъэ кIуэ кIыным. Абы и 
нэIэм щIэту щIэныгъэм къы хыхьащ нобэ цIэ-
рыIуа хъуа IэщIагъэлI куэд. Борис я унэтIакIуэу 
кандидат, доктор дис сертацэхэр зыгъэхьэзыра 
щIэныгъэлIхэм я бжыгъэри куэд мэхъу. ЖыпIэ-
нурамэ, абхъаз-адыгэ бзэ щIэныгъэм зы IэщIа-
гъэлI хэткъым, Балъкъэр Борис дэIэпыкъуэгъу 
зыхуэмыхъуа. ЩIэныгъэлI щыпкъэр унафэщIт 
икIи чэнджэщэгъут, унэтIакIуэт икIи рецензентт, 
оп понетт икIи дэIэпыкъуэгъут. Абы и гъэсэнхэр 
ехъулIэныгъэ яIэу мы зэманым щолажьэ ди 
къэралым и щIэныгъэ-къэхутакIуэ институтхэм, 
еджапIэ нэхъыщхьэхэм, лъэпкъ щIэныгъэм, 
егъэджэныгъэм, щэнхабзэм хэлъхьэ ныгъэ инхэр 
хуащIу. 

ЩIэныгъэлI щыпкъэм и псалъэм дапщэщи 
щIэдэIурт лъэпкъ еджагъэшхуэхэр. Апхуэдэу абы 
пщIэшхуэ къыхуащIырт зи щIалэгъуэ хэми. Борис 
дапщэщи и телъхьэт пэжым, за хуагъэм. Абы и 
дежкIэ нэхъыщхьэр езым жиIэр пхигъэкIыны-
ратэкъым, атIэ хэкIыпIэ  нэхъыфIыр, пэжыр къэ-
гъуэтынырт. Апхуэдэ хьэл-щэнхэр хэлът унафэщI 
Балъкъэр Бориси щIэныгъэлI Балъкъэр Бориси. 
Ахэрат абы пщIэшхуэ къыщIыщыхуащIыр щIэ-
ныгъэ дунейм. Еджагъэшхуэхэу Мещанинов                
И. И., Серебрянников Б. А., Абаев В. И., Дещери-
ев Ю. Д., Шагъыр А. Къ. сымэ, нэгъуэщIхэми ар 
 къалъытэрт щIэныгъэлI щыпкъэу, ныб жьэгъу 
 пэжу, къызыхэкIа лъэпкъым папщIэ куэд зэ фIэ-

Гъавэр къишыным 
теухуауэ

Урысейм, Тыркум, ООН-м, 
Украинэм я лIыкIуэхэр зэ-
гурыIуащ иужьрейм и гъа-
вэр тенджыз ФIыцIэмкIэ 
 къишыным теухуауэ.

ИСТАМБЫЛ абы теухуауэ 
щрагъэкIуэкIа зэхуэсым хэ-
тащ ООН-м и секретарь нэ-
хъыщхьэ Гутерриш Антониу, 
Тыркум и президент Эрдоган 
Реджеп Тайип, Урысейм зы-
хъумэжыныгъэмкIэ и ми -
нистр Шойгу Сергей, Укра-
инэм инфраструктурэмкIэ и 
министр Кубраков Александр. 
Iэ зытрадза зэгурыIуэныгъэм 
къыщыгъэлъэгъуащ абы ма-
хуи 120-кIэ къару зэриIэнур, 
адэкIи къыпащэнуи Iэмал 
зэраIэнур.

Ди Хэкур, ди къуэш Украинэр, абыхэм я цIыхухэр 
гузэвэгъуэхэм хэмытын, шэкъэуэжхэм зыщагъэпщкIуу 
ахэр махуэ къэс щIыунэхэм имысын папщIэ дэтхэнэ 
цIыхухъу нэсми и къалэнщ Iэщэ къищтэу и щIыналъэм, 
и Хэкум, и унагъуэм я хъумакIуэу увыну.

КЪАПЭЩЫТ къалэнхэм я куэдагъкIи, я зэфIэкIкIи 
пэлъэщын зауэлIхэмкIэ Ипщэ дзэ округым и частхэр 
къызэрагъэпэщын папщIэ Къэбэрдей-Балъкъэр Респуб-
ликэм и дзэ комиссариатхэм мы зэманым къыхах Ук-
раинэм щекIуэкI операцэ хэхам хэтын папщIэ контракт кIэ 
дзэм къулыкъу щызыщIэну хуейхэр.

Украинэм щрагъэкIуэкI дзэ операцэ хэхам хэтын пап-
щIэ контракткIэ дзэм хыхьэну хуей псори зэдыщIэкIыу 
къащтэркъым. Апхуэдэ лъэIукIэ комиссариатхэм зы-
хуагъэзэну хуитыныгъэ яIэщ мы къыкIэлъыкIуэхэм:

- зи ныбжьыр нэсу дзэм ираджахэм ящыщу щIэныгъэ 
 нэхъыщхьэ, профессиональнэ курыт щIэныгъэ зиIэхэм;

- зи ныбжьыр нэсу дзэм яшахэм ящыщу мазищ нэхърэ 
мынэхъ мащIэкIэ къулыкъу зыщIахэм;

- запасым щымыIэ, Росгвардием, разведкэм, Феде-
ральнэ хъумакIуэ къулыкъущIапIэм, нэгъуэщI апхуэдэ ор-
ганхэм къулыкъу щызыщIэ цIыхухъухэм;

- запасым ягъэкIуа щIалэгъуалэм;
- щIэныгъэ нэхъыщхьэ зиIэ, запасым хамытха цIы хухъу-

хэм;
- дзэ еджапIэхэм я студентхэм.
Дзэ къулыкъум нэхъ къозэгъ зи ныбжьыр илъэс 50-м 

щIимыгъуахэр, апхуэдэу зи ныбжьыр нэсу дзэ къулыкъур 
езыхьэкIахэм ящыщу зи узыншагъэр тэмэмхэр е зи 
 узыншагъэм дагъуэшхуэ имыIэхэр. Суд унафэкIэ тралъхьа 
тезырыр япшынамэ, апхуэдэхэм контракткIэ дзэм хыхьэн 
папщIэ ар зэран къахуэхъунукъым.

Украинэм, Луганскэ ЦIыхубэ Республикэм, Донецкэ 
ЦIыхубэ Республикэм я щIыналъэхэм щыщыIэм деж ират 
улахуэ нэхъыщхьэхэр:

рядовоим (1 т.р.) - мазэм сом мини 168-м щыщIэдзауэ;
рядовоим (2 т.р.) - мазэм сом мини 173-м щыщIэдзауэ;
ефрейторым (3 т.р.) - мазэм сом мини 179-м щыщIэ-

дзауэ;
сержант нэхъыщIэм (4 т.р.) - мазэм сом мини 188-м 

щыщIэдзауэ;
сержантым (5 т.р.) - мазэм сом мини 192-м щыщIэдзауэ;
сержант нэхъыжьым (6 т.р.) - мазэм сом мин 203-м 

щыщIэдзауэ;
старшинам (7 т.р.) - мазэм сом мин 208-м щыщIэдзауэ;
прапорщикым (8 т.р.) - мазэм сом мини 196-м щыщIэ-

дзауэ;
прапорщик нэхъыжьым (9 т.р.) - мазэм сом мин 210-м 

щыщIэдзауэ;
лейтенантым (10 т.р.) - мазэм сом мин 222-м щыщIэ-

дзауэ.
АдэкIэ, контракткIэ къулыкъум хыхьам зэхэуэхэм къы-

хэкIыжа нэужь «Дзэ зэпэщIэтыныгъэхэм я ветеран» ста-
тусыр ират, абы и бынхэм хуитыныгъэ ягъуэт экзаменхэр 
ямыту вузхэм щIагъэтIысхьэ проценти 10-м хагъэхьэным-
кIэ, апхуэдэу экзаменхэр ямыту икIи конкурсхэм хэмыту 
 суворовскэ еджапIэхэм, кадет еджапIэхэм, дзэ еджа-
пIэхэм щIэтIысхьэнымкIэ.

КонтракткIэ дзэм хыхьэну хуей псори къагурымыIуэ-
хэмкIэ щыщIэупщIэ хъунущ езыхэр щыпсэу щIыпIэхэм 
щыIэ дзэ комиссариатхэм, апхуэдэу Къэбэрдей-Балъкъэр 
Республикэм и дзэ комиссариатым.

Урысей Федерацэм Украинэм щригъэкIуэкI дзэ 
опе рацэм езыхэм я фIэфIыныгъэкIэ хэтыну 

хуейхэри къыхах

«БАРС» уней дзэ компанием зэпымыууэ къыхех Ук-
раинэм щрагъэкIуэкI дзэ операцэ хэхам езыхэм я фIэ фIы-
ныгъэкIэ хэтыну хуейхэр. Ар хуэныкъуэщ IэщIагъэлI зэ-
мылIэужьыгъуэхэм. Мы компанием хыхьэным пыщIа 
тхылъымпIэ Iуэхухэр нэхъ псынщIэу зэфIокI. Нэхъыщхьэ 
дыдэр апхуэдэ цIыхур дзэ къулыкъум зыкIи пымыщIауэ, 
«статья хьэлъэхэмкIэ» суд трамыщIыхьауэ щытынырщ, и 
узыншагъэкIэ хуэкIуэнырщ.

«БАРС» компанием езыхэм я фIэфIыныгъэкIэ къулыкъу 
щызыщIэхэм мазэ къэс сом мин 200-м щыщIэдзауэ сом 
мин 300-м нэс ират. Апхуэдэу зэ тыгъуэу ахъшэ хухах УФ-м 
и Президентым и Указ №98-м ипкъ иткIэ.

Езыхэм я фIэфIыныгъэкIэ дзэм хыхьэну хуейхэр къа-
гурымыIуэхэмкIэ щыщIэупщIэ хъунущ езыхэр щыпсэу 
щIыпIэхэм щыIэ дзэ комиссариатхэм е Къэбэрдей-Балъ-
къэр Республикэм и дзэ комиссариатым.

ЯIэщ къуажэ къэс нэ-
щэнэ зырыз. Ди къуажэу 
Лэскэн 2-нэм и нэщэнэфI-
хэм ящыщ зыщ «Лэскэн 
 акъужь» зыфIаща жьы 
щIагъуэр бадзэуэгъуэ ма-
зэм и кIыхьагъкIэ жэщ 
къэс къызэрыщепщэр. 
«Сыт ар зищIысыр, зы-
теухуари сыт?» жаIэнкIэ 
 мэхъу зы мыщIэхэм.

СОВЕТ лъэхъэнэм ди 
сов хозыр нэхъыбэу зэлэ-
жьу щы тар пхъэщхьэ мыщ-
хьэрэ ха дэхэкIрэт. Арат 
 къуажэ ды хьэпIэм деж 
«Плодово-овощной совхоз 
Лескенский» жи Iэу трат-
хауэ щIыщытари. Жылэ-
дэсхэр, есэжауэ, ха дэ хэ-
кIымрэ пхъэ щхьэ мы-
щхьэм рэ фIыуэ зэрахьэрт. 
Совхозым и экономикэм 
 нэхъыбэу зезыгъэужьри 
 ахэ рат. Псы щIэгъэлъадэм, 
пэжым фыхуеймэ, иужь 
дызэрит щыIэтэкъым, уэшх 
къыщешхыным дыпэп-
лъэу, уафэм дыдэплъейуэ 
десати. 

Ди къуажэр жьэгъущIэс 
зыхужаIэхэм ящыщщ. Абы 
къыхэкIыуи, илъэсым хуэ-
зэу, ику иту, уэшхыу милли-
метр 900-м нэблагъэ къы-
щошх. Ар мащIэкъым, а 
псыIагъэр ущыхуейм деж 
къехтэмэ.  Гъавэр дахэу 
къэкIырт, Iэзэуи зэрахьэрт. 
АрщхьэкIэ, и Iу хы жыгъуэр 
къыщыс бадзэ уэгъуэ-шы-
щхьэуIу мазэхэм уэгъум «и 
щхьэр къыщиIэт» куэдрэ 
къэхъурт. Ди гъу нэгъу къуа-
жэхэм ящыщу псы щIэ-
зымыгъэлъадэхэм я хадэ-
хэкIыр яфIисыжырти, гъа-
вэу къытрахыр мащIэ ды-
дэт. АтIэми, ди совхозым 
илъэс къэс япэ увыпIэр 

Украинэм кIуэ е къикI 
 кхъухьхэр къэпщытакIуэ гуп 
хэхахэм я нэIэ щIэтынущ, 
абыхэм хуит ямыщI хьэлъэ-
хэр, цIыхухэр кърамышэкIын 
хуэдэу. Ахэр Тыркум и щIы-
налъэм щыIэнущ икIи зэгу-
рыIуэныгъэ зэзыщIылIа лъэ-
ныкъуиплIми я лIыкIуэхэр абы 
хэтынущ. Кхъухьхэр тенджы-
зым шынагъуэншэу щызе -
кIуэ ным хуэгъэпса хабзэхэр 
ткIийуэ ягъэзэщIэнущ.

Псым убыдыпIэ 
иIэкъым

Уэшхышхуэ Сочэ къалэми 
и Iэгъуэблагъэхэми къы ще-
шхащ махуищкIэ. Абы къа-
лэдэсхэри зыгъэпсэхуакIуэ 
кIуахэри гужьеигъуэ хэзы-
дза щытыкIэ шынагъуэ къи-
шащ икIи, нэхъ гуауэрщи, 
цIыхуи хэкIуэдащ. 

УЭЛБАНЭ кIыхьым и Iэужь-
хэр апхуэдизкIэ узыгъэгуза - 
вэ хъуати, къызэрымыкIуэ 
щы тыкIэм и хабзэхэр щагъэу-

вын хуей хъуащ Сочэ. Къалэ 
уэрамхэр, къуршыпс уэр щеу-
кIуриех псыхъуэм хуэдэ хъуат. 
Псыдзэ IэубыдыпIэншэр, 
жыгхэр, пкъохэр я лъабжьэр 
къыдэкIуэу къритхъыурэ, 
ухуэ ныгъэ куэдым зэран яхуэ-
хъуащ, абы гъуэгухэри авто-
машинэхэри зэтрикъутащ, 
Къалэдэс нэхъыжьхэм зэры-
жаIэмкIэ, апхуэдэ къэхъукъа-
щIэ я гъащIэм къриубыдэу 
щалъэгъуакъым мыбы.

«Къалэм къыдэуа псым, 
шэч хэмылъу, хэщIыныгъэ 
куэд къихьащ, ауэ псом хуэ-
мыдэу зэран зыхуэхъуар абы и 
Iыхьэ нэхъыщхьэрщ. Уэшхыр 
теури, псыри жэщIыжащ, къа-
лэр догъэкъэбзэж. Иджыпсту 
доубзыху зи мылъку зыфIэ-
кIуэдахэм дазэрыдэIэпыкъу ну 
Iэмалхэр», - жиIащ къалэм и 
унафэщI Копайгородский 
Алексей.

Бадзэуэгъуэм и 26,
гъубж

Эсперантэ бзэм и дунейпсо 
махуэщ

1936 гъэм къалъхуащ                    
тха кIуэ, тхыдэдж-архивист,                  
КъБР-м щэнхабзэмкIэ щIыхь 
зиIэ и лэжьакIуэ Опрышкэ 
Олег.

1946 гъэм къалъхуащ 
 КъБР-м и цIыхубэ усакIуэ, 
 КъБР-м щэнхабзэмкIэ щIыхь 
зиIэ и лэжьакIуэ Бицу Ана-
толэ.

1954 гъэм къалъхуащ къэ-
рал лэжьакIуэ, КъШР-м и 
Правительствэм и унафэщIу 
щыта Къардэн Алик.

1970 гъэм къалъхуащ 
 КъБР-м щIыхь зиIэ и артист 
Iэщын Руслан.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр те-
хьэ-текIыу щыщытынущ, пIа-
лъэ-пIалъэкIэрэ уэшх къы-
щешхынущ. Хуабэр махуэм 
градус 24 - 25-рэ, жэщым гра-
дус 16 - 17 щыхъунущ.

Бадзэуэгъуэм и 27,
бэрэжьей

1922 гъэм Адыгей авто-
номнэ областыр къызэ-

рагъэпэщащ.
1981 гъэм Къэбэрдей-Балъ-

къэр къэрал мэкъумэш ака-
демиер къызэIуахащ. Иджы 
ар Къэбэрдей-Балъкъэр къэ-
рал мэкъумэш университетщ.

1991 гъэм Къэбэрдей-Балъ-
къэрым щагъэуващ прези-
дент къулыкъур.

1924 гъэм къалъхуащ адыгэ 
усакIуэ, драматург Чуякъуэ 
Джэфар.

1928 гъэм къалъхуащ Со-
циалист Лэжьыгъэм и ЛIы-
хъужь Iэбубэчыр Нажмудин.

1936 гъэм къалъхуащ меди-
цинэ щIэныгъэхэмкIэ доктор, 
КъБКъУ-м и профессор Що-
махуэ Алексей.

1940 гъэм къалъхуащ Адыгэ 
Республикэм и цIыхубэ 
тхакIуэ, УФ-м щэнхабзэмкIэ 
щIыхь зиIэ и лэжьакIуэ Чуя-
къуэ Инус.

Урысей ФСБ-м и управленэу КъБР-м щыIэмрэ рес-
публикэ МВД-мрэ я лэжьакIуэхэм коррупцэм пыщIа 
щIэпхъаджагъэхэм япэщIэтыным хуэгъэза лэжьыгъэ -
хэр зэщIыгъуу щрагъэкIуэкIым къыщIагъэщащ Урысей 
МВД-м Май къалэм щиIэ къудамэхэм ящыщ зым и 
унафэщIым зэхищIыхьахэр.

ЯIЭ хъыбарымкIэ, ар пыщIащ Iулъхьэ къеIыхыным - 
 Урысей Федерацэм и гражданствэ къратын папщIэ зы-
гуэрым ахъшэ къыIихауэ ягъэкъуаншэ. 

Урысейм СледствиемкIэ и комитетым СледствиемкIэ и 
управленэу КъБР-м щыIэм и Май къудамэм уголовнэ Iуэху 
къиIэтащ, абы УФ-м и УК-м и 290-нэ статьям и 5-нэ Iыхьэм 
и «б» пунктым къыщыхьа щIэпхъаджагъэ илэжьауэ къа-
лъытэу. Хабзэм къызэригъэувымкIэ, апхуэдэ щIэпхъа-
джагъэ зылэжьар илъэс 12-м нэскIэ ягъэтIысынкIэ мэхъу. 

1947 гъэм къалъхуащ 
 КъБР-м щIыхь зиIэ и артисткэ 
КIэнэтI Лидэ.

1952 гъэм къалъхуащ адыгэ 
тхакIуэ, филологие щIэныгъэ-
хэмкIэ доктор, щIэныгъэлI, 
Адыгэ Республикэм щIыхь 
зиIэ и журналист Къуиикъуэ 
Асфар.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр те-
хьэ-текIыу щыщытынущ, пIа-
лъэ-пIалъэкIэрэ уэшх къыще-
шхынущ. Хуабэр махуэм гра-
дус 20 - 21-рэ, жэщым градус 
17 - 18 щыхъунущ.

КъБКъУ-м и
япэ проректор

зых адыгэлI нэсу. Абы и лэжьыгъэхэр тегъэщIа-
пIэ ящIырт хамэ къэрал бзэ щIэныгъэлIхэу Дю-
мезиль, Куйперс, Ирку, Пари, нэгъуэщIхэми, 
къэхутэныгъэщIэхэр щрагъэкIуэкIым деж. Ар 
зэлэжьа къэхутэныгъэ Iуэхугъуэхэр нэхъ 
мыхьэнэшхуэ зиIэу а щIэ ныгъэм хэтхэм ящыщт. 
Абы и кандидат лэ жьыгъэр зытриухуауэ щытар 
ипэкIэ зыми гу зылъимыта темэхэт. Абы Борис 
щызэпкърихат беслъэней адыгэхэм яIурылъ 
бзэм хэлъ щхьэхуэныгъэхэр. Доктор лэжьыгъэр 
Балъкъэрым зытригъэпсар адыгэ псоми я фо-
нетикэр джынырщ. А щIэныгъэ лэжьыгъэхэр 
тхылъ щхьэхуэу къыдэкIауэ щытащ (1950, 1970 
гъэ хэм). Абыхэм ящыщ дэтхэнэри хуабжьу сэбэ-
пышхуэ яхуохъу бзэм елэжь иджырей егъэ-
джакIуэхэми студентхэми. 

КъинэмыщIауэ, щIэныгъэлIым гу лъимытэу 
къэнакъым бзэ щIэныгъэм и Iыхьэ нэхъ  гугъухэр 
студентхэм нэхъ тыншу зэрабгъэ дэлъхьэн хуей 
Iэмалхэр убзыхунми. А унэ тIы ныгъэм епха зэ-
реджэ-методикэ лэжьыгъэ куэд и къалэмыпэм 
къыпыкIащ Балъкъэрым. А пособиехэр ноби 
сэбэпышхуэ яхуохъу егъэджакIуэ нэхъыщIэхэми 
студентхэми. Ап хуэдэу Балъкъэр Борис елэ-
жьащ псалъэм и къежьапIэр, абы и купсэр, ар 
зэрызэхэлъыр джыным. Абыхэм триухуащ абы и 
къэхутэ ныгъэхэм ящыщ куэд. ЩIэныгъэлI щып-
къэм и гуащIэшхуэ хэлъщ псалъэ 31000-м щIигъу 
итрэ и тиражыр 5000 хъууэ Москва 1999 гъэм 
къыщыдэкIауэ щыта «Адыгэ псалъалъэ» тхылъ 
иным. 

Борис хуабжьу гулъытэшхуэ хуищIырт щIэ-
ныгъэм къыхыхьагъащIэ щIалэгъуалэр къэ ху-
тэныгъэм дегъэхьэхыным. Ар я щIэныгъэ уна-
фэщIу цIыху зыбжанэм ягъэхьэзыращ икIи 
 ехъулIэныгъэкIэ пхагъэкIащ я кандидат диссер-
тацэхэр. 

Профессор Iэзэм гу лъимытэу къэнакъым 
бзэхэм яку къыдэхъуэ зэпыщIэныгъэм, ауэ щы-
хъукIэ абы зи гугъу ищIыр зы бзэ гупым  хэтхэм я 
закъуэтэкъым, атIэ зэгъунэгъу щIы пIэхэм, щэн-
хабзэ-тхыдэ лъабжьэ зиIэ лъэпкъ хэм я анэ-
дэлъхубзэхэри щапхъэу къихьырт. А Iуэху еп-
лъыкIэр абы къыщигъэлъэгъуащ адыгэбзэм -          
рэ осетиныбзэмрэ, адыгэбзэмрэ дагъыстэн 
 лъэпкъ хэм я бзэхэмрэ, н. къ. яку дэлъ зэпыщIэны-
гъэхэм епхауэ и къалэмыпэм къыпыкIа къэху-
тэныгъэхэм. 

Борис и дэтхэнэ къэхутэныгъэми лъабжьэ 
 хуищIыр щIэныгъэ нэсырат. Абы япэщIыкIэ къы-
зыхуэтыншэу щыгъуазэ зыхуищIырт дэф тэрхэм, 
абыхэм япкърылъ купщIэм нэсу. Абы и ужькIэт 
Балъкъэрым лэжьыгъэр щиублэр. А Iуэху бгъэ-
дыхьэкIэр егъэджакIуэ IэкIуэ лъакIуэм, унэ тIа -
кIуэ Iущым яхилъхьэрт и гъэ сэнхэми. ЖыпIэну-
рамэ, и лэжьэгъухэми иригъаджэ студентхэми 
пщIэшхуэ зыхуащI, фIэ лIыкI зыхуаIэ цIыхут ар. 
Апхуэдэ лъытэныгъэр абы къихьырт бгъэдэлъ 
щIэныгъэ куумкIэ, зэфIэкI инхэмкIэ, гупсысэ 
шэщIамкIэ, цIыхугъэ лъагэмкIэ. Апхуэдэ хьэл-
щэнхэм къа дэкIуэу ар псэ щабэт, зэхэщIыкI зиIэт, 
гуп цIанэт. А псори къыщигъэсэбэпырт абы и лэ-
жьыгъэм. Проректору щылэжьа илъэсхэм  Борис 
куэд ищIащ егъэджэныгъэм и фIагъым хигъэ-
хъуэн папщIэ. Абы Iуэхум хилъхьэрт  дунейпсо 
мардэм хуэкIуэ IэмалыщIэхэр, техникэм иIэ 
зэфIэкIхэр. 

ЦIыхубэм я дзыхь кърагъэзу, еджагъэшхуэр 
мызэ-мытIэу хахащ КъБАССР-м и Совет Нэ-
хъыщхьэм, Налшык къалэ советым я депу тату. 
Апхуэдэу ар хэтащ партым и Къэбэрдей-Балъ-
къэр обкомым, Налшык къалэ коми тетым я 
 президиумхэм. 

Балъкъэр Борис Хьэзешэ и къуэр ящыщщ 
Къэбэрдей-Балъкъэр къэрал университетыр      
лъэ быдэкIэ зыгъэува унафэщIхэм, абы щIыхь- 
рэ пщIэрэ къыхуэзыхьа еджагъэшхуэхэм. Адыгэ 
щIэныгъэлI щыпкъэм бгъэдэлъа зэфIэкIыш -
хуэм къеIэт къызыхэкIа лъэпкъым и пщIэр, и 
нэмысыр. Апхуэдэхэращ лъэпкъыр зэрыгуш-
хуэр. 

ЩIэныгъэм и тхыдэм къыхэнэ хабзэщ абы и 
унэтIыныгъэхэм я зыужьыныгъэм хэлъхьэ ныгъэ 
ин хуэзыщIа, зи къэхутэныгъэхэр лъабжьэ быдэ 
хъуа еджагъэшхуэхэм я цIэхэр.  Филологие щIэ-
ныгъэхэмкIэ доктор, профессор, КъБР-м щIэны-
гъэмкIэ щIыхь зиIэ и лэ жьакIуэ, ЩIэныгъэхэмкIэ 
Дунейпсо Адыгэ Академием и академик Балъ-
къэр Борис  Хьэзешэ и къуэм и цIэр апхуэдэу 
къыхэнащ КъБКъУ-м и тхыдэм. 

КЪАРДЭН Маритэ.

Мамырыгъэм и щIыналъэ

ще кIуэкIа фестивалым ма-
хуищми къриубыдэу къы-
щыпсэ лъащ Урысей Феде-
рацэм и Президентым и 
деж лъэпкъ зэхущыты кIэ-
хэмкIэ щыIэ советым хэт, 

«Гильдия межэт нической 
журналистики» щIы на лъэ-
хэм зэдай зэгу хьэ ныгъэм и 
президент Лянге Маргари-
тэ, политолог, Кавказ гео-
политикэ клубым и сек-

ретарь-координатор Аме-
линэ Янэ, ЩIалэгъуалэм 
Iуэху зэ Iумыбзхэр зэрыха-
пщэ Iэмалхэр зыдж цент-
рым и унафэщI Шиллер 
 Вадим сымэ, нэгъуэщI 

IэщIагъэлI цIэрыIуэхэр. 
Фестивалым жыджэру 

 хэтащ икIи я Iуэху еп лъы-
кIэхэр къыщаIуэтащ «Адыгэ 
псалъэ», «Заман» газетхэм  
я  редактор нэхъыщхьэхэу 
Жы ласэ Заурбэчрэ Конаков 
Хьэ сэнрэ. Абыхэм къызэ-
хуэсахэр щыгъуазэ ящIащ 
Къэбэрдей-Балъкъэрым и 
хъыба регъащIэ IэнатIэхэм я 
лэ жьыгъэр зэрыубзыхуа 
щIы кIэм, зэгурыIуэрэ зэ-
дэIуэжу лъэпкъхэр зэры щы-
зэ дэп сэум.

Кавказ Ищхъэрэ феде-
ральнэ округымрэ Осетие 
Ипщэмрэ я хъыбарегъащIэ 
IэнатIэхэм я лэжьакIуэхэр 
къыздрихьэлIа «Мамыры-
гъэм и щIыналъэ» прессэм 
и япэ фестивалым ипкъ ит-
кIэ зэпеуэ зэмылIэужьы-
гъуэхэр екIуэкIащ. Абы щы-
текIуахэм саугъэт лъапIэхэр 
хуагъэфэщащ. 

Фестивалым и ещанэ ма-
хуэм абы хэтхэр дзэ IэщIа-
гъэлIхэм хуагъэзащ икIи я 
чэнджэщхэм ирагъэдэIуащ. 
Ахэр хуэунэтIат псэзэпылъ-
хьэпIэ щытыкIэм иту журна-
листым и къалэнхэр щигъэ-
защIэкIэ зэрызихъумэжыну 
Iэмалхэм.

КупщIафIэу икIи гукъинэ -
жу екIуэкIащ Осетие Ищ-
хъэрэ - Аланием и Фиагдон 
Ипщэ щIыпIэм щыIа зэIу-
щIэхэр. ЗэгурыIуащ «Мамы-
рыгъэм и щIыналъэ» прес-
сэм и фестивалым хуэдэ зэ-
хуэсхэр илъэс къэс къызэ-
рагъэпэщыну.

ХЬЭТАУ  Ислъам.

Лэскэн акъужь

 районым къыщихьырт. 
- Сыт фи Iэмалыр? Фэ 

щэху гуэр фиIэщ, - жаIэрт 
ди  гъунэгъухэм. 

Пэжт ар. ДэIэпыкъуэгъу 
ин дэ къытхуэхъурт пшапэ 
зэ хэуэгъуэм къуршым къы-
щежьэу, Лэскэн псыр зы-
дэубыда и тIуащIэмкIэ жэщ 
псом и кIыхьагъкIэ къех 
 акъужьыр. Махуэм дыгъэ 
 гуащIэм зэфIигъэлIа къэ-
кIыгъэхэр къызэфIэувэ-
жауэ нэху къекIырт. Губ-
гъуэм лэ жьакIуэ дэкIа цIы-
хубзхэм ягъэщIагъуэрт 
 хьэ сэр пщы хьэщхьэм къы-
зэ рагъэнамрэ пщэдджы-
жьым къызэ ры щIи дзы-
жамрэ зэры зэте мы хуэр, 
 гуфIэуи еплъхэрт. Ар акъу-
жьым зэрикъарур, зэри-
фIыгъэр я фIэщ хъуртэ-
къым. 

«Алыхьым и фIыщIэщ», - 
къызыпхагъэIукIт лэжьа-
кIуэ хэм. «ТхьэлъэIу дыв-
гъэщI», - жаIэрти, хэт сыт 
къахьыну ми зытраугуа-
шэрт.

Апхуэдэу махуэ бжыгъи 
кIуэрт, цIыхухэм къыхуа-
гъэува я къалэнри щIигъуу 
 ягъэзащIэрт, ахъшэфIи 
 къахьырт. Апхуэдэ жумар-
тыгъэм, Тхьэшхуэм иужь-
кIэ, дыхуэзышэу щытари, 
ноби  зи фIыщIэу къэлъы-
тапхъэри километр 30 нэхъ 
тпэмы жыжьэу ипщэкIэ 
къы щыдбгъэдэт къурш-
хэрщ. Зи гугъу тщIы тIуа-
щIэм къедзауэ, ди пщэкIи 
дибгъукIи щыIэ къуа жэхэм 
Лэскэн акъужьыр я хьэ-
сэхэм ихьэртэкъым. Ар 
къызыхэкIри Лэскэн псы-
хъуэм и зыгъэзэкIэрщ. 
Акъу жьым ди деж къэса 
нэужь кIэт тафэм зыщиу-
къуэдийр. Аракъэ, Алы-

хьым фIыуэ  укъилъагъумэ! 
КъыщехкIэ, езым и щIы-
Iагъэм нэмыщI, къуэм зы-
щы зыхъунщIэ псы цIыкIум и 
сыхъэ-бахъэри къыз дри-
хьэжьэрэ уэсэпс псы Iагъи 
абы хэлъыжу къытхуо кIуэ зи 
гугъу тщIы акъужьыр нобэр 
къыздэсми. 

Пэжщ, ди акъужьым 
упэувкIи утекIуэнукъым. Со-
щIэж, школым япэ классым 
сы щыкIуауэ щытар - Хэку 
зауэшхуэр щиуха 1945-нэ 
гъэм щIымахуэ хъуауэ шко-
лым дыкIуэн хуейт. Курыт 
еджапIэр къуажэкум итт, дэ 
къуа жэкIэм дыщыпсэурти, 
километрым нэблагъэ зэ-
пыдуп щIын хуейт. Акъу-
жьыр кърихухырт, дэ къыд-
жьэхэпыджэу. Ар апхуэдизу 
ткIыбжьти, ди нэкIухэр 
щIыIэм исырт, ди шэкъа-
лъэм итхэр щтауэ  школым 
дынэсырт. Ди наб дзэхэм 
сытхъу трищIэрт, сабий 
куэдым ди нэхэр узырт, а 
 зэманым халъхуахэм куэд 
 къахэкIтэкъым жьэн уз зи-
мыIэ. Абы щыгъуэ щIыIэр 
 градус 20 - 25-м нэсырти, 
абы акъужьыр хыхьэжамэ, 
икъукIэ къыттехьэлъэрт, 
тщыгъа  щIагъуэ зэры щы-
мыIари абы къыхэгъэхьэ-
жи… Ар ди сабиигъуэм теу-
хуауэ ноби ди  гукъинэжщ. 

Дауэ щымытми, къуа жэ-
дэсхэм дежкIэ акъужьыр 
щхьэпэщ. Бадзэуэгъуэ жэ-
щыр щIыIэтыIэ ещI, къэкIы-
гъэхэм сэбэт яхуохъу. АтIэ-
ми, зи зэран къыдэкIын 
жьышхуэ къуршхэм къа-
щхьэщыкIыу ди деж къэ-
сыркъым. А псом къадэ-
кIуэуи, сыту фIыт ди щIы-
пIэм и дахагъэр хъумэн, и 
къабзагъэм кIэлъыплъын 
зэ рыхуейр псоми къыдгу-
рыIуэу щытамэ. ИтIанэ, ди 
щIыпIэ дахэр къыхахыу, 
къащIэ хъуэм псэупIэ яхуэ-
зыщIа мып сэужхэри абыкIэ 
арэзы къытхуэхъунт. 

Дэ иджыри диIэщ къуа-
жэхэу Ерокъуэмрэ ды-
деймрэ я кум дэт «Дзэл 
къэб» зи фIэщыгъэ щIыпIэ 
дахэр. Ар къэунэхунымкIи 
фIыщIэ зы лъыгъэсыпхъэр 
Лэскэн псыр аращ, къыдэ-
гъуэгурыкIуэ акъу жьыр и 
 гъусэу. Сыту жыпIэмэ, акъу-
жьым бадзэ, аргъуей, гъудэ 
щигъэIэркъым, езы псыри 
къабзэщ, щIыIэтыIэщ. И Iу-
фэм дзэл жыг инхэр къы-
щокIри, зы щыбгъэпсэхункIи 
щIыпIэ екIущ. 

Ди щэху псори нобэ 
жытIэнкъым. КъыкIэ лъы-
кIуэ хъыбархэми иужь кIэ 
фыщIэдгъэ дэIунщ. 

УЭРКЪУАСЭ Владимир.
Лэскэн 2-нэ къуажэ.

Лъэхъуэщым къыщыхутэнкIэ мэхъу

Къэбэрдей-Балъкъэр Республикэм и
дзэ комиссариатым къыбгъэдэкIыу

Къэбэрдей-Балъкъэрым и Муслъымэнхэм я IуэхущIапIэм къыдитащ.

НапэкIуэцIыр зыгъэхьэзырар
ЧЭРИМ Марианнэщ.

Диныр  ущиещ

Алыхьым и унэ?

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

03.21 
03.23 
03.24 
03.26 
03.27 
03.29 
03.30 
03.32 
03.33 
03.34 
03.35 
03.36 
03.37 
03.39 
03.40 
03.41 
03.42 
03.43 
03.44 
03.45 
03.46 
03.47 
03.49 
03.50 
03.51 
03.52 
03.53 
03.54 
03.55 
03.56 
03.58

Шэджа-
гъуэр

12.22 
12.22 
12.22 
12.22 
12.22 
12.22 
12.22 
12.22 
12.21 
12.21 
12.21 
12.21 
12.21 
12.21 
12.20 
12.20 
12.20 
12.20 
12.20 
12.19 
12.19 
12.19 
12.19 
12.18 
12.18 
12.18 
12.17 
12.17 
12.17 
12.17 
12.16

04.54 
04.55 
04.56 
04.58 
04.59 
05.00 
05.01 
05.02 
05.03 
05.04 
05.05 
05.06 
05.07 
05.09 
05.10 
05.11 
05.12 
05.13 
05.14 
05.15 
05.16 
05.17 
05.19 
05.20 
05.21 
05.22 
05.23 
05.24 
05.25 
05.26 
05.28

Ичын-
дыр

16.18 
16.18 
16.18 
16.17 
16.17 
16.16 
16.15 
16.15 
16.14 
16.14 
16.13 
16.12 
16.12 
16.11 
16.10 
16.09 
16.09 
16.08 
16.07 
16.06 
16.05 
16.05 
16.04 
16.03 
16.02 
16.01 
16.00 
15.59 
15.58 
15.57 
15.56

19.32 
19.31 
19.29 
19.28 
19.27 
19.26 
19.24 
19.23 
19.21 
19.20 
19.19 
19.17 
19.16 
19.14 
19.13 
19.11 
19.10 
19.08 
19.07 
19.05 
19.03 
19.02 
19.00 
18.58 
18.57 
18.55 
18.53 
18.52 
18.50 
18.48 
18.47

1, блыщхьэ
2, гъубж
3, бэрэжьей
4, махуэку
5, мэрем
6, щэбэт
7, тхьэмахуэ
8, блыщхьэ
9, гъубж
10, бэрэжьей
11, махуэку
12, мэрем
13, щэбэт
14, тхьэмахуэ
15, блыщхьэ
16, гъубж
17, бэрэжьей
18, махуэку
19, мэрем
20, щэбэт
21, тхьэмахуэ
22, блыщхьэ
23, гъубж
24, бэрэжьей
25, махуэку
26, мэрем
27, щэбэт
28, тхьэмахуэ
29, блыщхьэ
30, гъубж
31, бэрэжьей

21.12 
21.11 
21.09 
21.08 
21.07 
21.06 
21.04 
21.03 
21.01 
21.00 
20.59 
20.57 
20.56 
20.54 
20.53 
20.51 
20.50 
20.48 
20.47 
20.45 
20.43 
20.42 
20.40 
20.38 
20.37 
20.35 
20.33 
20.32 
20.30 
20.28 
20.27

Бегъымбар лъапIэу Алыхьым и нэфIыр 
зыщыхуам жиIахэм щыщ:

Пщэдджыжь нэмэзыр зымыщIым и 
 нэгум нур иткъым. 

Шэджагъуэ нэмэзыр зымыщIым и 
 ерыскъым берычэт хэлъкъым. 

Ичынды нэмэзыр зымыщIым и Iэпкъ-
лъэпкъым къару щIэлъкъым. 

Ахъшэмыр зымыщIым и щIэблэм хэхъуэ 
яIэкъым. 

Жасыр зымыщIым и жейм гупсэхугъуэ 
къритыркъым.

«Iэд-дину нэсихьэ(т)» - аращ Бегъымбар 
лъапIэу Алыхьым и щэлатымрэ сэла-
мымрэ зэхам хьэдисым щыжиIэр. «Диныр 
нэсихьэту аращ».

«НЭСИХЬЭТ» псалъэм «ущие» жиIэу 
 къокI. Зыр зым еущиен. «Еущиен» жыхуиIэр 
дауэ къызэрыбгурыIуэнур? ЦIыхум фIы къе-
хъулIэну, ар фIым хуэкIуэну ухуейуэ, «уа, 
мыр фIыщи, мыпхуэдэу дыгъэщI», е «мыр 
мыхъу мыщIэщи, мыпхуэдэу думыгъэщI» 
жыпIэу, чэнджэщ щIыкIэу фIым зэрыхуэпшэн 
псалъэ жепIэнращ. Мы «ущиер» ауэ сытми 
псалъэм къыдэкIуэу жыпIэ гуэру, къып-
фIэIуэхуи хуэдэу, къыпфIэмыIуэхуи хуэдэу, 
щхьэщегъэлъэфу, щхьэщыгъэцIэфту, 
Iэхъуэ гъуэтегъэкIыу зэрыщымытыр, гумрэ 
псэмрэ къазэрыбгъэдэкIыр къыбгурыIуэу. Уи 
фIэщ дыдэу «къехъулIарэт» жыпIэу ущIэ-
хъуэпсу, мис апхуэдэущ жепIэн зэрыхуейр. 

Ущиер зищIысыр къагуригъаIуэу, «нэси-
хьэт» псалъэр зэпкърихыжащ Бегъымбар 
лъапIэу Алыхьым и щэлатымрэ сэламымрэ 
зэхам. «Диныр - ущиещ» яжриIа нэужь, къе-
упщIахэщ. «Уа, Алыхьым и ЛIыкIуэ лъапIэ! 
Сытым теухуа ущие? Сытым хуэгъэза ущие? 
Хэт дызэущиенур? Ущие хущытыкIэкIэ хэт 
дызыхущытынур?» - жаIэри. «Лиллахьи», - 
къажриIащ. «Алыхьу дыкъэзыгъэщIам мис 
апхуэдэу фыхущытын хуейщ». 

Дэ Алыхьу дыкъэзыгъэщIам деущиену, 
«Ялыхь, мыр мыпхуэдэу щIы!» жытIэну ап-
хуэдэ увыпIэ дыщимыткIэ, сыт Алыхьу ды-
къэзыгъэщIам хуэгъэзауэ ущие щытыкIэм 
дитыным къикIыр жыпIэмэ, ари а нетIэ 
жыхуэтIаращ. IэхъуэгъуэтегъэкIыу, щхьэщы-
гъэцIэфту, хъумэ зыфI, мыхъумэ, фIитI 
жиIэу щымыту, Алыхьу дыкъэзыгъэщIам 
гурэ псэкIэ ухущытын. Уи гум къыбгъэдэкIыу, 
уи псэм къыбгъэдэкIыу, уи гум, уи псэм 
хыхьэу. Алыхьу дыкъэзыгъэщIам мис 
апхуэдэу ухущытыфмэ, ущие щытыкIэм иту, 
нэсихьэт щытыкIэм иту ухущытауэ къокI. 

АдэкIэ «уэ ликитабихьи», - къажриIащ. 
Алахьу Лъагэу ЛъапIэм и тхылъ лъапIэу 
 КъурIэнми апхуэдэ ущие щытыкIэкIэ уху-
щытыныр. Абыи ардыдэращ къикIыр. 
 КъурIэным жиIэхэм, абы влэжь е фымылэжь 
жиIэу къыдбгъэдилъхьэхэм гурэ псэкIэ 
 ухущытыныр. Уи фIэщ дыдэ хэлъу уи фIэ-
щу, уэ къохъулIэм теухуауи, нэгъуэщIым 
 къебгъэхъулIэнум теухуауи, а нэхъ узыщIэ-
хъуэпс дыдэм ещхьу ущIэхъуэпсу, гурэ 
псэкIэ а нэхъ узыхуей дыдэм ещхьу ухуейуэ, 
ущIэлъэIуу ухущытынырщ. КъурIэным итыр 
къызэхъулIэмэ, зыфI, къызэмыхъулIэмэ, 
фIитI, жумыIэу. НэгъуэщI цIыхум теухуамэ, 
абыи уигури уи псэри щIэхъуэпсу уху-
щытынырщ. КъурIэным зыпыIувдз зыху-
жиIэхэм уэри зыпыIубдзыфыныр, нэгъуэщI-
ми зыпыIуидзыным теухуауэ удэIэпыкъу-
фыныр. 

АдэкIэ сыт жаIэу щеупщIым, «уэ лирасу-
улихьи» жиIащ. Алыхьым и ЛIыкIуэ лъапIэ-
ми апхуэдэ дыдэу ущие хущытыкIэм фиту 
фыхущытыныр. Абы и мыхьэнэр ардыдэ-
ращ. Дэ «Уа Алыхьым и ЛIыкIуэ лъапIэ! Мыр 
мыпхуэдэу щIы, мыр мыпхуэдэу лэжь, мыр 
мыпхуэдэу пщIымэ, нэхъыфIт» жытIэу, де-
ущиену апхуэдэ увыпIэ дыщимыткIэ, «Бе-
гъымбарым феущие» псалъэм сыт къип-
хыфынур? Сыт абы къикIынкIэ хъунур? Бе-
гъымбар лъапIэм гурэ псэкIэ ухущытынырщ. 
Гурэ псэкIэ убгъэдэтынырщ. КъыпфIэIуэхуу, 
нэгъэсауэ, и щытыкIэр си щытыкIарэт, и 
хьэл си хьэларэт, и щэн си щэнарэт, и лъа-
гагъ си лъагагъарэт, къехъулIа гуэр сэри 
къы зэхъулIарэт, зызыщихъума гуэрым сэри 
зыщысхъумэфарэт жыпIэу. 

«Ислъамым и нурым» и 
шыщхьэуIу къыдэкIыгъуэр 
Хэкум къэзыгъэзэжахэм я 
махуэм ирохьэлIэ. Ар си 
щхьэусыгъуэу, ди щIэ-
джыкIакIуэхэм къезгъэ цIы-
хуну си гуапэщ КъурIэным-
рэ хьэрыпыбзэмкIэ егъэ-
джакIуэ схуэхъуа, 1993 гъэм 
Дамаск къиIэпхъукIыжу 
Нарт къалэ къыдэтIысхьэжа 
Хьэжхьэлий Лейлэ. 

АФЭМГЪУЭТ Хъалил къы-
лъы хъуауэ, дэкIуэн гъунэгъу 
щыхъум, Лейлэ и анэшхуэм 
жиIауэ псалъэ шэрыуэ тхыдэм 
къыхэнащ: «Яхуэмыгъуэтыр 
къыщигъуэтакIэ, дэкIуэнщ-
тIэ!» Сэ езы Лейлэ къыщыз-
гъуэтам нэмэз щIын зэры-
щIэздзэрэ илъэс хъуами арат. 
КъызэрыщIэздзари нэмэзра-
тэкъым, итыр къызгуры мы-
Iуэн кIэ Iэмал зимыIэ Къур-
Iэнырт. Хамэ къэралыбзэкIэ 
тхылъ укъеджэн щхьэкIэ, 
бзэр пщIэн хуейтэкъэ? Арати, 
Алыхьым жиIэмэ, хьэрыпыб-
зэм узэреджэн тхылъ къэс-
щэхунщ жызоIэри, тхылъ ты-
куэным сокIуэ. Диным теу-
хуауэ телъхэм нэхъ сызэ-
хъуэпсауэ къахэкIар Саблуков 
Гордий XIX лIэщIыгъуэм уры-
сыбзэкIэ зэридзэкIа Къур-
Iэнышхуэрат. Ар къызощэху. 
Тхылъыр къыщызитым, ты-
куэнтетым нэгъуэщI зы тхылъ 
пIащIэ цIыкIу къысхуеший: 
«Мыри абы пщIэншэу  телъщ». 

1967 гъэм екIуэкIа «Ма хуих 
зауэм» и фэбжь телъщ Сири-
емрэ Израилымрэ я зэ пы-
лъыпIэм деж щыт мэжджыт 
ныкъуэкъутэм. 1878 гъэм 
адыгэхэм яухуа Хъушние 
 къуажэрщ щыпсэ уар ди тхы-
гъэр зытеухуа Афэмгъуэтхэ 
(Къардэнхэ) я унагъуэр.

Мэкъуауэгъуэм и 6-м журты-
дзэр сыхьэт бжыгъэм къуажэ 
гупэм къиху тэри, лъэныкъуи-
тIым зауэзэрылIыр зэхаублат. 
Сирием и дзэр икIуэта щхьэкIэ, 
зэрыпхъуакIуэхэр зыщы мыгугъа 
гуащIагъ яхэлъу, къуа жэдэсхэр 
къапэщIэуващ. Хэкур пфIэ кIуэ-
дыныр зыгъэунэхуа адыгэ хэрт 
абыхэм къезауэр.

Хъушнием къыхэнэжа щыIэ-
къым. Ауэ уIэгъэ зытелъ къуажэ 
мэжджытыр иджыри псэущ.

«Ныбэжь Лэкъумэн Ефэн-
дыр (1874 -?) Мударей дэса 
адрей муслъымэн щIэны-
гъэлIхэм ещхьу, дин щIэны-
гъэмрэ дин Iуэхумрэ хилъхьа 
лэжьыгъэм и лъэныкъуэкIэ 
япэ игъэувапхъэхэм ящыщщ. 
Диныр пэжу зэрызэрихьа, и 
цIыхуфIагъыу щыта и лъэны-
къуэкIи апхуэдэщ. Абы и хъы-
барыфI ди нэхъыжьхэм Iэ-
джэрэ яIуэтэжу зэхэтхащ. 
Илъэс тIощIым нэблагъэкIэ 
къуажэм я ефэндыуэ щытащ 
Лэкъумэн Ефэндыр. Къуажэм 
щыщу е нэгъуэщIыпIэ къикIа-
уэ абы и деж щеджахэм я 
бжыгъэр щитхум нос. ИужькIэ 
«Рушдие» фIэщыгъэмкIэ Уэс-
мэн Тепщэгъуэм и лъэхъэнэм 
къызэIуахауэ щыта еджа-
пIэхэр тыншу къаухыжрэ абы-
хэм къыщIаха дипломхэр 
яIэщIэлъу, къуажэхэм, къа-
лэхэм Iимам къалэн ща-
гъэзэщIэфын хуэдэу щIэны-
гъэкIэ узэдахэт Лэкъумэн 
Ефэндым иригъэджахэр. 

Тыркум щекIуэкIа Хэкупсо 
Зауэ нэужьым къуажэм я 
ефэндыуэ икIи я нэхъыжьу 
дэсащ Лэкъумэн Ефэндыр, и 
щIэныгъэмрэ и жыIэмрэ 
къуа жэдэсхэм я дежи, къэрал 

Муслъымэн дунейр къызэщIигъэ-
хъеящ Германием и къалащхьэ Бер-
лин дэт «Ибн Рушд - Гёте» мэж-
джытым и утыку къихьэкIэм. Мэрем 
махуэхэм я зым ирихьэлIэу, абы и 
IуплъапIэм къыфIадзащ «адрейхэм 
емыщхь дуней тетыкIэ зиIэхэм» яIэт 
нып зэмыфэгъур. 

«ФIЫУЭ узэрылъагъуныр - хьэлэлщ» 
псалъэхэр я IуплъапIэм тету, къы зэ-
рызэIуахрэ илъэситху фIэкIа мыхъуа 
мэжджытым апхуэдэ щIыкIэу и «тэ-
макъкIыхьагъыр» къигъэнэIуащ. Ны-
пыр къыфIадзэн хуей щIэхъуа щхьэу-
сыгъуэр сыт жыпIэмэ, мэжджыткIэ 
узэджэнуи зыхуэмыфащэ мы унэм 
къекIуалIэхэм «адрейхэм емыщхь -
хэм я мазэм» зэрыщIидзар ягъэлъа-
пIэу арат. Абы щызэхуэсхэр апхуэдэ 
щIыкIэкIэ пежьэрт Германием ба-
дзэуэгъуэм и 16 - 17-хэм щекIуэкIыну 
«щхъуэкIэплъыкIэхэм» я махуэш-
хуэм. 

Дэнэ къыздикIар мы мэжджыт на-
пэтехыр? 2017 гъэм ар къызэIуихащ 
Тыркум къиIэпхъукIа курд бзылъхугъэ 
Атеш Сейран. ЦIыхубзым теухуауэ 
къытхуэщIар ар 1963 гъэм Истамбыл 
къызэрыщалъхуамрэ илъэс 18 щри-
къум, къэзылъхуахэм «я адэ-анэ хуи-
тыныгъэр» хабзэкIэ зэращхьэщихам-
рэщ. 

Атеш Сейран Iимаму зыщигъэу-

Унафэ, зызыщыдзеипхъэ, къохъулIэну 
узыщIэхъуэпс, пэжыжьэ ухъуну узыщыщтэ 
гуэр жыпIэми, армырми Алахьу Лъагэу 
 ЛъапIэм и псалъэ псори наIуэ къыщыхъур 
дэнэ деж жыпIэмэ, и тхылъ лъапIэмрэ и 
ЛIыкIуэ махуэмрэ я дежщ. Алыхь ЛъапIэм 
къыбгъэдэкI дэтхэнэ зы Iущыгъэри, даха-
гъэри, фIыгъуэри, IуэхущIафэри наIуэ 
къыщыхъур дэнэ деж? Е Алыхьталэм и пса-
лъэ КъурIэным, е абы и ЛIыкIуэ лъапIэ Бе-
гъымбарым и дежщ. Аращи, мис, а тIум - 
Алыхьу дыкъэзыгъэщIам и тхылъ лъапIэмрэ 
Абы и ЛIыкIуэ махуэу Алыхьым и щэлатымрэ 
сэламымрэ зэхам гурэ псэрэкIэ ущIэхъуэп-
су уабгъэдэтмэ, Алахьу Лъагэу ЛъапIэм 
апхуэдэ дыдэу убгъэдэта мэхъу. 

АдэкIэ сыт жаIэу щеупщIым, «уэ ли Iэим-
мэтил муслимиин», - жиIащ. «Муслъымэн-
хэм я пашэхэм». Дэтхэнэ зы цIыхубэ зэхэт-
ми Iэмалрэ фIэкIыпIэрэ имыIэу, япэ ищ гуэр 
къахокI. Е а цIыхубэм езым пхуэфащэщ 
жаIэу япэ ирагъэщу, е пэж дыдэу езым и 
акъылкIэ, и IущыгъэкIэ, и хахуэныгъэкIэ 
 къилэжьу. КъурIэным, псалъэм папщIэ, «зи 
фIэщ мыхъухэм я пашэхэр» жеIэри къыхо-
хуэ. «Iэиммэтил куфр». А зи фIэщ мыхъу 
дыдэхэми пашэ яIэщ. Аращи, апхуэдэ дыдэу 
муслъымэн Iуммэтми ипэ ища, пашэ  яхуэхъу 
цIыху яхэтхэщ. Дунейр къызэриухуэрэ 
апхуэдэщ. Къемэт махуэр къэсыхукIи 
апхуэдэнущ. НтIэ, а муслъымэнхэм я па-
шэхэми, жи, мис апхуэдэу гурэ псэкIэ фаб-
гъэдэт. Фэ къывэхъулIэм ещхьу, фIы 
 къайхъулIэным фыщIэхъуэпсу. Абыхэм 
 къайхъулIа фIыгъуэр фэ къывэхъулIам 
хуэдэу къэвбжу, ффIэфIу, ффIэдахэу. Абы-
хэм фIы ялэжьмэ, ар фи щхьэ Iуэхум  нэхърэ 
вгъэнэхъапэу, фадэIэпыкъуу, ядэфIыгъыу. 
Щыуагъэ яIэщIэщIэу щытмэ, къэгубжьи, зы-
хъунщIи, дэуеи, дэлъеи, я щIыбагъкIэ псэ-
лъэни къыхэмыкIыу. «Уа, зиусхьэн! Уа, щхьэ-
махуэ! Уа, Алыхьым фIыр зыхуищIэн! Мис 
мы Iуэхур захуэу пIэрэ? Пэжу пIэрэ? Зэ укIэ-
лъыплъыжамэ, нэхъыфIт! Зэ учэнджэщэжа-
мэ, нэхъыфIт!» - жыпIэу, апхуэдэу сыт и лъэ-
ныкъуэкIэ къапщтэми, фIы къайхъулIэмэ, 
фIы яхузэфIэкIмэ, гурэ псэкIэ уфIэфIу уаху-
щытыныр мис мы хьэдисым къыдгури-
гъэIуэну зыхуейхэм, и унафэхэм язу аращ. 
Щхьэщегъэлъэфу щымыту, пэж дыдэу фи 
гум, фи псэм къабгъэдэкIыу, муслъымэн-
хэм я пашэхэми гуапэу, гъунэгъуу фахущыт 
жиIэу аращ. 

НэгъуэщI хэт апхуэдэу дызыхущытынур? 
«Муслъымэнхэм псоми». «Iэлхьэмдулил-
лахь, сэ сымуслъымэнщ!» - жиIэу, Алыхьым 
и сэламыр Алыхьым зэрисэламыр ищIэу, ар 
жызыIэм пщIэ хуищIу, «сэ сымуслъымэнщ» 
жиIэу, Алыхьым и сэламыр къывэзых дэт-
хэнэ зыми апхуэдэу фыхущыт. Ущие щы-
тыкIэм фиту, фIы къехъулIэмэ, фэ къывэ-
хъулIам хуэдэу фыщыгуфIыкIыу. Мыхъу-
мыщIагъэ къащыщIмэ, фэ къыфщыщIам 
хуэдэ дыдэу фи гум щIыхьэу, фи жагъуэ 
хъууэ, фи гум, фи псэм къыбгъэдэкIыу фа-
хущыт муслъымэн псоми. Дэтхэнэ зы мус-
лъымэнми! 

 Псалъэ зырызыххэу къыубжмэ: «Iэд-дину 
нэсихьэ(т). Диныр - ущиещ. Алыхьталэм 
 папщIэ, Абы и тхылъ лъапIэм, и ЛIыкIуэ лъа-
пIэм, муслъымэнхэм я пашэхэм, дэтхэнэ зы 
муслъымэнми папщIэ». ЩхьэгъэпцIэжи 
хэмыту, Iуэхур нэгъуэщIыпIэкIэ шэн, тIэкIу 
зыщхьэдэгъэIухын, хьэлъэр уи щIыбым ихын 
- мис апхуэдэ бгъэдыхьэкIэ хэмыту, пэж 
дыдэу уи гъащIэм ухэплъэжрэ, уа, си гъа-
щIэм а нэхъ сызыщыгуфIыкIауэ къызэ-
хъулIар сыту пIэрэт жыпIэу уегупсысмэ, мис 
мыр къызэхъулIат жыхуэпIэ дэтхэнэ зы Iуэху-
гъуэми узэрыщыгуфIыкIауэ щытам ещхьыр-
къабзэу, апхуэдэу Алыхьу Лъагэу ЛъапIэм 
къыдбгъэдилъхьахэм, и тхылъ лъапIэмкIэ 
къыджиIахэм, и ЛIыкIуэ лъапIэр ди щапхъэу 
дигъэлъэгъуахэм, абыхэм я лъэужьыр зыху 
ди пашэхэм, итIанэ муслъымэным псоми 
 хэгъэщхьэхукI зыри щымыIэу, цIыкIум деж 
къыщыщIэдзауэ иным деж нэсыху ущие 
щытыкIэкIэ уахущытыфмэ, фIы къайхъу-
лIэмэ, ущыгуфIыкIыу, я жыIэр кIуатэмэ, 
наIуэ къэхъумэ, цIыхубэм ялъэIэсмэ, ар 
цIыхухэм къапкърыщу, къахэщу хъумэ, а 
нэхъ узыщыгуфIыкI Iуэхугъуэр мис арауэ 
упсэуфмэ, мы хьэдисым жиIар бгъэзэщIа-
уэ аращ. 

Iустаз ГУЭЩОКЪУЭ Абдул-Бакъий, 
Тыжьей (Кыщпэк) хъутIбэм щыщ.

Ныбэжь
Лэкъумэн
Ефэнды

IэнатIэхэм я дежи щыпхыкIыу. 
Iуэху и пщэ илъу къэрал лэ-
жьакIуэ къуажэм къыдыхьа-
мэ, Лэкъумэн Ефэндым ечэн-
джэщу, и псалъэ едаIуэу щы-
тащ. Абы и щапхъэу, а зэма-
ным абрэдж цIэрыIуэу тепщэ-
гъуэм пэщIэту щыта Къардэ 
Аслъэн (иужькIэ гъыбзэ зы-
хуаусыжар) щаубыдам щы-
гъуэ, дзэ пакIэм я нэхъыжьым 
«Аслъэн къуажэкум и деж 
щызукIынущ» жиIэу ныкъуэ-
къуами, Лэкъумэн Ефэндым 
имыдэу къуажэм дригъэшы-
гъащ. 

Лэкъумэн Ефэндым и деж 
щеджахэм КъурIэн хьэфизи 
щIэныгъэлIи къахэкIащ. Къуэ-
ши Хьэмид, ХьэщIэуэд Умар, 
Къэсей тхьэмыщкIэр, Хьэ-
щIэлI Умар, Къуэши Джэ-
уадрэ езы ефэндым и къуи-
плIымрэ - ахэр иужькIэ «Руш-
дие» еджапIэр къэзыухыжа-
хэм ящыщт. ИтIанэ Ныбэжь 
Чамили, Бадзэ ТIалиби, Ба-
дзэ Рэмэзани… Дэтхэнэр 
къэзбжын? Ди Хьэмид зэры-
жиIэжымкIэ, абы и деж ще-
джауэ цIыху щитхум я цIэ итт 
и дэфтэрым».

Мударей щыщ нэхъыжьыфI 
Къуэши Нахьил щхьэмахуэм 
Ныбэжь Лэкъумэн Ефэндым 
и хъыбару къыджиIэжар мис 
ахэращ. 

И псэр псэхуу, и хьэдрыхэ 
нэхуу Алыхьым жиIэ. 

КЪУЩХЬЭ Эрдал,
«Узуняйла щыпсэуа адыгэ 

дин щIэныгъэлIхэр».
Тыркубзэм къизыхар 

Гуэщокъуэ Абдул-Бакъийщ. 

выжа жэмыхьэтым хэтхэм загъэщIа-
гъуэ муслъымэн диным и захуи и 
пхэнжи зезыхьэхэр ягу зэрытрагъэ-
хуэфымкIэ. Дауи, мэжджыт щIы щы-
Iэжыр цIыхур щыуэу, щIегъуэжу къы-
зэригъэщIарщ. Ауэ захуэри къуан-
шэри зыщ, упхэнжми, бдыдоIыгъ 
жыпIэу, цIыхур бгъэщхьэрыуэнымрэ, 
абы и къарууншагъым и хьэтыр плъа-
гъунымрэ зыщIыпIэ деж щызэхэкIын 
хуэмейуэ пIэрэ? 

Ислъамым и тхыдэм куэдрэ ущро-
хьэлIэ мылъку зыбгъэдэлъ бзылъху-
гъэхэм мэжджыт ирагъэухуэу. Ауэ 
Атеш Сейран къызэIуихар мэжджыт-
къым, муслъымэн диныр зэрызэIи-
щIэн IуэхущIапIэщ. «ЦIыхубзымрэ 
цIыхухъумрэ Алыхьым зэхуэдэу къи-
гъэщIащ» жаIэри, мыбы цIыхубзым 
и щIыбагъым цIыхухъухэр дэту нэмэз 
щащIыныр къыщрагъэзэгъ. ЩIэхъу-
мапхъэмрэ къыщIэгъэщыпхъэмрэ 
елIалIэуи щыткъым, нэмэзым зы щы-
хуагъэхьэзыркIэ. АдэкIэ, зэрыгурыIуэ-
гъуэщи, ислъамыр зэманым дри-
гъэкIун къалэныр зыхуэзыгъэувыжам 
КъурIэным итыр езым нэхъыфIу къы-
зэрыгурыIуэр ди фIэщ ищIыну хуо-
жьэ. УпщIэ къоув: узыхуейм фIэкIа 
умыщIэнумэ, сыт ар щыпщIэ щIыпIэм 

- мэжджыт, зепхьэм - «ислъам дин» 
фIумыщу щIэмыхъунур? Жэуапыр, 
дауи, фIыуэ зыхуимыгъэхьэзыру, 
тезыгъэгушхуэрэ къыщхьэщыжып-
хъэрэ имыIэу цIыхубзыр апхуэдэпс 
зэрыхэмыхьарщ. 

Зы дини щыIэкъым гуэныхьым 
 хущIегъуэжа цIыхум и хьэтыр имы-
лъагъуу, «тобэ» псалъэр щIыщыIэжри 
арагъэнщ. Ауэ ислъамым имыдэнур 
зэрищIэмкIэ цIэрыIуэ зызыщIыну 
 хуежьа цIыхубзым щIегъуэжын мурад 
иIэххэкъым. Дауэ мы Iуэхум дызэрыху-
щытыпхъэр жыпIэмэ, абы и жэуапыр 
хьэзырыххэу КъурIэнми итщ, ислъа-
мым и тхыдэми къыхощыж. Бегъым-
бар лъапIэу Алыхьым и нэфIыр 
зыщыхуам еныкъуэкъун папщIэ яу-
хуауэ щыта мэжджытыр езым и 
унафэкIэ ягъэсауэ щытащ. «Iэт-тэубэ» 
сурэм къыщыкIуэ псалъэхэр зумы-
хъуэкIыжу хуэпхьыфынущ Атеш Сей-
ран и ухуэныгъэми: 

«ФэрыщIхэм яхэтщ Алыхьым и цIэм 
пэщIэувэу мэжджыт зыухуахэр, абы-
кIэ мыхъумыщIагъэм зрагъэубгъун, 
фIэщхъуныгъэ зыбгъэдэлъхэм зэран 
яхуэхъун, Iиманыншагъэр ягъэбэ-
гъуэн, муслъымэнхэм я зэхуакум зэ-
гурымыIуэныгъэ далъхьэн папщIэ. 

Тхьэ яIуэнущ абыхэм, мэжджыт щIа-
ухуар фIымрэ дахэмрэ зэрыщIэ-
хъуэпсым къыхахауэ. Ауэ Алыхьыр 
щыхьэту къоув ахэр зэрыпцIыупсым-
кIи фIэщхъуныгъэ пхэнжым зэрыте-
тымкIи». (9: 107). 

ШейтIаным зэуэ уигъэгъуащэкъым 
жаIэ. «Мы тIэкIур нэгъуэщIу пщIэмэ, 
сыт ягъэ кIырэ? Сыт а мащIэм ихъуэ-
жынур?» - жиIэурэ, лъэбакъуэ зырыз-
кIэ щыхупIэм убгъэдешэ. Зи нэмыс 
зыхъумэж бзылъхугъэм цIыхухъухэм 
ябгъурыту нэмэз ищIыну хэбгъэ зыхь-
мэщ и хуитыныгъэм уебгъэ ры кIуэу 
къыщыщыхъунур. Ислъам динымкIэ, 
уеблэмэ зэщхьэгъусэхэм нэмэз ща-
щIым деж, лIыр ипэ йоувэ.

Ислъамым еныкъуэкъухэм я 
IэбэкIэр «Iуданэ хужькIэ дытащ» жы-
хуаIэм ещхьщ. ЦIыхухэм диным ягу 
щагъэкIын папщIэ, япэщIыкIэ псоми 
къахэпIиикIыу захуэпэну, Iэщэ ягъэ-
дэлъэну, я пхъашагъыр нэм къыщIа-
мыIумэ, Алыхьталэм епцIыж хуэдэу, 
я фIэщ ящI. Зыхуей гуэр зэрыпха-
гъэкIыу, мы зи гугъу тщIы «тэмакъ-
кIыхьагъыр» хабзэ ящIыну хуожьэ. А 
псом зи акъыл нэмыс диныр къэзыщ-
тагъащIэм хуэмурэ и нэмэзым и 
IэфIыр щIокI. Дауэ щIэмыкIынрэ, уи 
гупсысэр тыншу зэщIэпкъуэн, Алыхь-
талэм хузэхуэпхьэса гурыщIэм уте-
мыплъэкъукIын щхьэкIэ Езым къуит 
Iэмалхэм уелъэпауэмэ?!

Нэмэзыр  зыбгынэм
къыщыщIынкIэ  хъунухэр

ИгъащIэрей щIыхуэ
Абы, къызэрыщIэкIымкIэ, нэ-
мэз зэрыпщIынур итт. Апхуэ -
дэ щIыкIэу си нэмэзыр Къур-
Iэным тежыжри, илъэси 
дэкIат Лейлэ деж сыщыкIуам. 
А илъэсым и кIуэцIкIэ, стхыр 
хъуа си гугъэжу, зы тетрадь 
Iув хьэрып хьэрфхэмкIэ зэ-
хэстхыхьащ. Лейлэ деж сынэ-
са нэужьщ къыщызгурыIуар 
егъэджакIуэншэу епшэжьа 
Iуэхур зэрымыщIагъуэр. Тхы-
лъым я нэхъыфIми уэр-уэру 
къибджыкIыфынур егъэ-
джакIуэм зы дакъикъэм 
къыб гуригъэIуэнущ. Псалъэм 
папщIэ, хьэрыпыбзэ иризэб-
гъэщIэну урысыбзэкIэ зэхалъ-
хьа тхылъ псоми [хь]-ри, [хъ]-
ри, [h] щабэри зэритыр щы-
ми темыхуэ урыс хьэрф           
[х]-уэщ. Аращи, хьэрфым и 
теплъэр уигу ибубыда нэужьи, 
макъым и IукIэр пэжу къы-
зыжьэдэкI цIыху уимыIэу хъу-
нукъым. 

Хьэрыпыбзэм хапIыкIауэ, 
езыр бжьэдыгъу адыгэу, и 
щхьэгъусэр къэбэрдейуэ, абы 
ищIыIужкIэ, пэщIэдзэ клас-
схэр иригъаджэу Дамаск щы-
лэжьауэ егъэджакIуэ къэб-
гъуэтыныр насып егъэлеят си 
дежкIэ. Иджы зэхызохыж а 
зэманым Сирием, Иордани -

ем яшэурэ, ныбжьыщIэхэр 
ирагъаджэу зэрыщытар. Си 
егъэджакIуэхэм я нэхъыфIыр 
сыщыпсэу къалэм дэст, 
сыхьэт ныкъуэ гъуэгу нэхърэ 
нэхъыбэ ди зэхуаку дэмы- 
лъу. 

Диныр къаIэтыжа пэтми, 
ар тыншу щызэрахьа илъэс 
зы тхухыр блэкIри, нэмэз 
зыщIхэми зыхуэсакъыпхъэ 
зэрахэтыр наIуэ къэхъуакIэт 
а зэманым. Абы къыхэкIыу, 
нэмэз зэрыпщIым щхьэкIэ 
къып щытхъунухэм нэхърэ 
нэхъы бэт ар къэбгъэнаIуэмэ, 
губгъэн къыпхуэзыщIынухэр. 
А лъэ ныкъуэмкIэ укъеплъми, 
зытет диныр хьэл-щэн зыхуэ-
хъужа, узыхуригъаджэ тхылъ 
лъапIэм и уасэр гурэ псэкIэ 
зыхэзыщIэ егъэджакIуэ уиIэ-
ныр нобэми Алыхьыр нэхъ 
къызэрысхуэупса ехъулIэны-
гъэхэм я нэхъ ину къызо-
лъытэ. Диным сигу щимы-
гъэкIа къудейкъым Лейлэ. Ар 
тхылъым гъущэу къисхыу сы-
мыщхьэрыуэнымкIи щапхъэ 
къысхуэхъуащ. Сызэджэ псо-
ми ящхьэт си егъэджакIуэр 
щхьэгъусэ гумащIэу, нысэ 
IэфIу, анэ губзыгъэу, ны сэгъу 
тэмакъкIыхьу, гукъэкI зиIэ 
 гъунэгъурэ ныбжьэгъуу зэ-

рыщытыр. Уигу ирихь икIи 
фIыуэ плъагъу цIыху щапхъэ 
пхуэмыхъумэ, диным и 
IэфIыр зыхыумыщIэ щIыкIэ 
пIэ щIэ ху жыным хуэIуа щыIэ-
къым. Аращ Лейлэ си гум 
 хуилъ фIыщIэм гъунэ щIи-
мыIэр. 

Хамэ къэралхэм къиIэпхъу-
кIыжа адыгэхэр нэхъыбэу 
къыздикIыр хьэрып къэрал-
хэрти, Iуэху къызэрыгуэкI 
хуэдэу щытт абыхэм уаб-
гъэдыхьэу «КъурIэным сы-
къеджэфу, итри къызгурыIуэу 
севгъасэ» яжепIэныр. Лейлэ 
егъэджакIуэу илъэс тIощIрэ 
зыкIэ лэжьат Хэкум къэIэп-
хъуэжын ипэкIэ. Сэ, зыкъэзу-
мысмэ, хьэрыпыбзэ зэзмы-
гъащIэу мыхъуну къыщIыс-
фIэщIыр си нэмэзыр гум нэхъ 
пэгъунэгъу хъун папщIэт. 
ЖыпIэм къикIыр умыщIэу, и 
мыхьэнэр пщIапэми, зыхыу-
мыщIэу, Алыхьталэм и пащ-
хьэ ущитым деж, уи гур нэмы-
гъэсаигъэ гуэрым ирешэх. 
Шэч хэлъкъым, ди Тхьэм сыт 
хуэдэбзэкIэ зыхуэбгъазэми, 
узэрызэхихынум. Ауэ, щIэ-
ныгъэлI гуэрым Iэзэу зэры-
жиIауэ, «къыIухьэ» къыбжа-
Iэнымрэ, «къыщIыхьэ» къыб-
жаIэнымрэ зыкъым. КъурIэ-

ным хуэпщI пщIэм щэрэ мину 
къызэригъэзэжри абы и щы-
хьэтщ. ЕджакIуэм къехъулIэ-
нур егъэджакIуэм и Iиманым 
елъытащ щIыжаIэри, зи Iэ-
сагъ зи кууагъ, щэхуу къуэгъэ-
напIэ гуэрым деж къуэс 
пэтми, зэрыдунейуэ къэзы-
гъэнэхун къару зыбгъэдэлъ 
Лейлэ хуэдэ цIыху псэ къаб-
зэхэрщ. 

КъурIэным уемыджэу хъу-
нукъым жиIэу зыми ухигъэ-
зыхьынукъым, умуслъымэну 
щытми. ИтIани, хьэдисри 
щыхьэтщ - тхылъ лъапIэм 
хьэ щыкъ хуэхъуамрэ абы зи 
нэпсылъэхэр имыунэщIамрэ 
къакIэрих мэхэр зэщхькъым. 
Си егъэджакIуэм и фэщ ес-
плъыр дэтхэнэ зы КъурIэн 
тхылъми, езы муслъымэн 
динми. Дунейм утетыхукIэ 
зрибгъэкъун хуей бэшэчагъ -
ри псынщIэ пщохъу, ар зи ма-
хуэкъэс хабзэу псэу цIыху 
къыббгъурытмэ. А псом и 
щхьэусыгъуэр, нобэ къызэ-
рызгурыIуэмкIэ, езы Лейлэ 
КъурIэныр и псэм зэрыпи-
щIырт. Ауэ щыхъукIэ, упщIэ 
естыху, къызэрыригъажьэр 
зы псалъэухат: «Сэ диным 
сыхуеджакъым!» 

Мы тхыгъэ кIэщIым, дауи, 
и Iэмалыр кIэщIщ Лейлэ фи 
нэгум къыщIэзгъэхьэнымкIэ. 
И пщыпхъу Нэзхьэ и пса-
лъэхэм деж зэкIэ дыкъыщыу-
выIэнщ: «Лейлэ фIагъ псори 
бгъэдэлъщ!» 

Хъушние дэта
мэжджытыр

Уаз                                         ЩIэныгъэ                                         Мэжджытхэр                                         Адыгэ  щIэныгъэлIхэр                                         Абы   дегъэпIейтей

Теддзэ тхыгъэхэм къыщыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iа тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

 
жэуап зыхь  сек ретарым и къуэдзэ 

Джатокъуэ Марьянэ, редак тору 
НэщIэпыджэ Замирэ, корректорхэу 
Щоджэн Заирэ (3, 4-нэ нап.), Що-
джэн Иннэ (1, 2-нэ нап.)

КомпьютеркIэ газетым и теп лъэр 
ящIащ Дол Маринэ, Щомахуэ Ма-
рианнэ.

Сурэтхэм елэ жьар  Бицу Жаннэщ.

«Издательство «Южный 
регион» ООО-м щытра-
дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

КъБР-м и Музыкэ театрым шыщ-
хьэуIум и 23-м сыхьэт 19-м щIидзэу 
пшыхь щекIуэкIынущ илъэсым рес-
публикэм и шоу нэхъыщхьэу къы-
щалъыта  «лъэпкъ вагъуэхэм» я 
«Star KBR» саугъэтыр  зыхуагъэфэ-
щахэр ягъэлъэпIэным теухуауэ.            
Мы Iуэхур езыгъэкIуэкIри сау-
гъэтыр къыхэзылъхьари «KAMBI 
PRODAKTION» IуэхущIапIэм и уна-
фэщI, продюсер икIи режиссёр 
Къам бий Амирщ. 

ЗЭХЫХЬЭМ хэтынущ республикэм       
и уэрэджыIакIуэ, къэфакIуэ цIэры-
Iуэхэу Третьяк Татьянэ, Кумыщ Атмир, 
Дэгу Каринэ сымэ, нэгъуэщIхэри. 
ЦIыхубэ Iэмэпсымэхэм еуэхэри щхьэ-
хуэу ягъэпэжэнущ. Абыхэм яхэтынущ 
пшынауэ Iэзэхэу Иуан БетIал, Жыгун 
Эдуард хуэдэхэу зи IэщIагъэм хуэ-
Iэижьхэр. Нэхъ цIыкIу  ды дэхэм па-
пщIэ «ЗэфIэкI зиIэ артист ныб-
жьыщIэ» зэпеуэ щхьэхуэри къызэра-
гъэпэщащ. Абы я зэфIэкI щеплъыжы-
нущ Зэшэ кIуий Маизэ, Бэрэгъун Заур 
хуэдэ сабий жыджэрхэр,Iущхэр. 

Саугъэтым теухуа хъыбарыр Ин-
тернетым къызэрыралъхьэрэ щIалэ-
гъуалэр абы топсэлъыхь. 

- 2019 гъэм япэу къызэдгъэпэщащ 
мыпхуэдэ зэпеуэ. Абы щыгъуэ, ды-
зэримыгугъауэ, зэхыхьэм щIэупщIэ 
иIащ икIи гукъинэж хъуащ. Коронави-
русым и зэранкIэ нэгъабэ едгъэ-
кIуэкIакъым. Мы гъэм дыдейхэм 

«Спартак-Налшык» (Нал-
шык) - «Мэшыкъуэ-КМВ» 
(Псыхуабэ) - 2:2 (1:2). Нал-
шык. «Спартак» стадион. 
Бадзэуэгъуэм и 24-м. ЦIыху 
800 еплъащ. 

Судьяхэр: Зубов (Азов), Го-
ловченкэ (Дон Iус Ростов), 
Бахус (Краснодар). 

«Спартак-Налшык»: Ми-
цаев, КIэдыкIуей, Далиев, 
Мэкъуауэ, Белоусов, Хьэ-
шыр, Торосян, Масленников, 
Дэхъу (Ашуев, 57), ЛIуп, Хъу-
тIэ (Топурие, 70). 

«Мэшыкъуэ-КМВ»: Сау-
тин, Кармазин, Голубев, Бо-
рисов, Хрипков, Цакоев (Ос-
манов, 62), Наниев, Джу-
маев, Яковлев (Талибов, 79), 
Гагиты, Бахъсэнокъуэ (Ра-
гуль кин, 89), Кучиев.

Топхэр дагъэкIащ: Бори-
совым, 5 (0:1). Торосян, 14 
(1:1). Бахъсэнокъуэм, 30 
(1:2). Масленниковым, 60 
(2:2).

Дагъуэ къыхуащIащ Мэ-
къуауэм, Борисовым, Осма-
новым.

Джэгум къыхахуащ Джу-
маевыр (89-нэ дакъикъэм). 

УРЫСЕЙ Федерацэм фут-
болымкIэ и етIуанэ дивизи-
оным и Япэ гупым 2022 - 
2023 гъэхэм щекIуэкIыну 
зэхьэ зэ хуэм вэсэмахуэ щIид-
защ. Хьэ лэмэтращи, абы зэ-
пеуэр зэрыщыIэну щIыкIэр 
зы къомрэ яхуэубзыхуакъым, 
хэ  тыфынухэр ящIэртэкъы-
ми. Сытми, бадзэуэгъуэм и 
4-м, видеозэпыщIэныгъэ Iэ-
малхэр къагъэсэбэпри, 2022 
- 2023 гъэхэм етIуанэ диви-
зионым и календарыр пхъэи-
дзэкIэ зэхагъэуващ. 

Фызэрыщыдгъэгъуэзащи, 
командэ пщыкIуплIщ иджы 
хэтынур налшыкдэсхэр зы-

 
Урысей Федерацэм и етIуанэ дивизионым

и Япэ гупым 2022 - 2023 гъэхэм
зэхьэзэхуэр зэрыщекIуэкIыр

«Биолог-Новокубанск»
«Ротор»
«Кубань-Холдинг»
«Мэшыкъуэ-КМВ»
СКА
«Алания- 2»
«Спартак-Налшык»
«Динамо-Ставрополь»
«Дружба»
«Легион Динамо»
«Черноморец»
«Чайка»
«ЕсэнтIыгу»
«Форте»

Командэхэр

КъБР-м и Лъэпкъ музейм щагъэлъагъуэ 
УФ-м и Сурэттеххэм я зэгухьэныгъэм хэт, 
ТворчествэхэмкIэ Дунейпсо академием и 
академик, физико-географие щIэныгъэ-
хэм я кандидат Вэрокъуэ Заур и «Солнце  
в сердце» выставкэр. Абы хагъэхьащ          
художникым Къэбэрдей-Балъкъэрым и 
щIыуэпс къулейр къыщигъэлъэгъуа и 
сурэт щхъуэкIэплъыкIэхэмрэ декоратив-
но-прикладной гъуазджэм щыщ и лэжьы-
гъэ щIэщыгъуэхэмрэ. 

- КЪЭБЭРДЕЙ-БАЛЪКЪЭРЫМ и щIыпIэ 
да хэхэм зыщызыплъыхьыну иджыри 
хунэмыса щыIэмэ, мы гъэлъэгъуэныгъэм 
щыфлъагъу сурэтхэмкIэ ар фхуэгъэ-
зэкIуэжынущ. КупщIэ зиIэ мыпхуэдэ даха-
гъэр тыгъэ къытхуэзыщIа Вэрокъуэ Заур 
фIыщIэ хуэфащэщ, - жиIащ КъБР-м Щэн-
хабзэмкIэ и министр Къумахуэ Мухьэдин 
выставкэр къыщызэIуихым. - Республикэм 
исхэри абы и хьэщIэхэри мы лэжьыгъэ 
гъэщIэгъуэнхэм феплъыну фыкъыдогъэб-
лагъэ. Шэч къытетхьэркъым а сурэтхэм         
щIэ куэдым гу зэрылъывагъэтэнумрэ ахэр 
фигу зэрынэсынумрэ. 

Выставкэм къекIуэлIахэм къыхагъэщащ 
сурэтхэм ди щIыналъэм и щIыуэпсым и 
 дахагъэм нэгъуэщIынэкIэ зэрыригъэп-
лъыжар, ар шыIэныгъэ зиIэ, еш зымыщIэу 
зи IэщIагъэм пэрыт сурэттехым гъуазджэм 

МэлхьэпIатIэхэм узыфэ зэрыцIалэ 
куэд кърахьэкI. Абы къыпхуихьынкIэ 
хъуну узыфэ шынагъуэхэм ящыщщ 
цIыхум и псантхуэр (нервыр) зэтезы-
къутэ мэлхьэпIатIэ (клещевой) энце-
фалитыр, геморрагическэ техьэ-
гъуэр, боррелиозыр, нэгъуэщIхэри. 

КъБР-м и «Роспотребнадзор»-м 
хъы бар къызэритамкIэ, 2022 гъэм рес-
публикэм и сымаджэщхэм, поликли-
никэхэм апхуэдэ хьэпIацIэхэр зэдзэкъа 
цIыху 367-рэ екIуэлIащ. МэлхьэпIа-
тIэхэм кърахьэкI узыфэ зэрыцIалэхэр 
зыпкърыт къахутакъым. Мы гъэм рес-
публикэм и щIыналъэу гектар 230-рэ 
мэлхьэпIатIэхэм зэрапэщIэт акарицид 
хущхъуэхэмкIэ ягъэкъэбзащ. Къап-
щтэмэ, апхуэдэ лэжьыгъэхэр щрагъэ-
кIуэкIащ егъэджэныгъэ IуэхущIапIэ-
хэм, зыгъэпсэхупIэхэм къегъэщIылIа 
щIыпIэхэм. КъищынэмыщIауэ, рес-
публикэм и ветеринар IэнатIэми мэл-
хьэпIатIэр нэхъ зыхуэлъэ псэущхьэхэр, 
Iэщышхуэмрэ Iэщ цIыкIумрэ, абы 
зэрыщахъумэнымкIэ Iуэхугъуэ пыухы-
кIахэр ирагъэкIуэкIащ.

МэлхьэпIатIэр къодзэкъа нэужь 
псом нэхърэ нэхъыфIыр занщIэу доху-
тырым укIуэнырщ, ауэ апхуэдэ Iэмал 
щыщымыIи къохъу. Абы къыхэкIыу 
мыхьэнэшхуэ иIэщ ар къодзэкъа иужь 
пщIэн хуейм ущыгъуэзэным. Зэры хъу-
кIэ нэхъ псынщIэу мэлхьэпIатIэр Iэпкъ-
лъэпкъым къызэрыхэпчыжыным уху-
щIэкъун хуейщ, уз зэрыцIалэр къе-
зыхьэкI вирусхэр лъым нэмыс щIыкIэ. 

МэлхьэпIатIэр пинцеткIэ къыхэпчы-

Къэбэрдей-Балъкъэрым 
щегугъунущ псы хущхъуэ хэр 
хъу мэнымрэ ахэр къы щы-
щIэж щIыпIэхэр мардэщIэхэм 
тету зэIузэпэщ щIынымрэ. 

КЪЭБЭРДЕЙ-Балъкъэрым и 
Правительствэм гъэ кIуам 
 къищтащ цIыхум я узын шагъэр 
егъэфIэкIуэнымкIэ щIы налъэ 
мыхьэнэ зиIэ щIыпIэу Джылы-
Су къэлъы тэ ным хуэгъэпса уна-
фэр. Абы ипкъ иту щIыпIэр сыт 
и лъэныкъуэкIи яхъумэнущ: 
щIыуэпсым (псы къы щIэ жы-
пIэхэм, хьэуам, щIым) зэран 
хуэхъу лэжьыгъэ щрагъэ кIуэ-
кIынукъым, Iэгъуэблагъэм щау-
хуэ хъунукъым Iэщ фермэхэр, 
псэупIэ унэхэр, кхъэр. Апхуэдэу 
щIыпIэр хъу пIэуи къагъэсэбэп 
хъунукъым. 

Гектар 227-м щIигъу къы зэ-
щIэзыубыдэ Джылы-Су щаухуэ-
нущ насос станцхэр, псыр зри-
кIуэ бжьамийхэр, псы зэбгры-
тыкIыпIэхэр, псы хущхъуэм 
цIыхухэр щефэну утыкухэр. 
ЩIы  пIэм и Iэгъуэб ла гъэм щIэ-
ныгъэ-къэ ху тэ ныгъэ лэжьы-
гъэхэр щегъэкIуэкIыныр къызэ-
паудынукъым, къагъэсэбэп 
зыхуей-зыхуэфIхэмрэ Iэ мэп сы-
мэхэмрэ шынагъуэншэу щыт-
мэ.

 Ди псы хущхъуэхэр зыхуэб-
гъадэ хъун щымыIэу къабзэщ, 
цIыхум я узыншагъэр хъу мэ-
нымкIэ сэбэпышхуэу къалъытэ 
минералхэмкIэ къулейщ. ЦIы ху  -
хэм зыщагъэпсэхуным, зыща-
гъэхъужыным теухуауэ а 
щIыпIэхэр зыхуей хуагъазэмэ, 
къакIуэм я бжыгъэм зэрыхэ-
хъуэнум шэч хэлъкъым.

Псынэпс къабзэм дэнэ псы-
хъуи, уеблэмэ унагъуэ хадэхэми 
куэду уащрихьэлIэу щытащ. Гу 
зэрылъыфтэщи, ахэр кIуэ пэт- 

ми нэхъ мащIэ мэхъу. Мылъку 
къыхэхыным зи Iуэхур теухуа-
хэм псынэпс къафIэIуэхуж-
къым. Апхуэдэ щIыпIэхэр кIэ-
ры ху бжьэрыху идзыпIэ мэхъу, 
ухуэныгъэхэр щрагъэкIуэкI. 
Къап щтэмэ, ди къажэ псы-
хъуэм псынэпс къыщIэжыпIэу 
зыбжанэ иIэу щытащ. Хьэблэм 
дэсхэм ирафыр арат. Ахэр 
апхуэдизу къабзэу зэрахьэрт 
икIи кIэлъыплъырти, и Iэ-
гъуэблагъэ къудейм щы мы-
лъыпхъэ щыплъагъунутэкъым. 
Iуэхум фIыуэ хэзыщIыкI нэ-
хъыжьхэм псынэхэм я лъа- 
щIэр пIалъэ пыухыкIам тету 
ягъэкъабзэрт, хэлъ мывэкIэщ-
хъхэр мащIэ хъуамэ, хэзу хакIу-
тэжырт, ухэплъамэ, гъуджэм 
хуэдэу ахэр лыдыжу къыхэщу. 
Сабийхэми къагурыIуэрт псы-
нэхэм гулъытэ яхуэщIын зэ ры-
хуейр.

Нобэ псыр пэрыхьэту ягъуэт 
жытIэми, хэткIи щэхукъым 
краным къиж псымрэ псы нэп-
сымрэ зэи зэхуэдэ зэрымыхъу-
нур. Хъуныр ауэ къэгъэнауэ, 
цIыхур зэфэну псыр тыкуэнхэм 
къыщищэху хъуащ. Абы къе-
гъэлъагъуэ псынэпсхэмрэ псы 
хущхъуэхэмрэ сыт хуэдэ зэман-
ми цIыхум ихъумэн зэрыхуейр.

ШЭРЭДЖ Дисэ.

И ехъулIэныгъэхэм 
лэжьыгъэщIэхэм трагъэгушхуэ

 къищынэмыщIауэ, Москва щыщ ди-
зайнерхэр, монтажёрхэр Iуэхум къы-
хэтшащ, - жеIэ Къамбий Амир. - Ди 
мурадыр республикэм и щIалэгъуа-
лэр гъуазджэм дедгъэхьэхынырщ, 
зэфIэкI зиIэ уэрэджыIакIуэхэм, къэ-
факIуэхэм я цIэхэр дгъэIунырщ. 
Шыщ хьэуIум и 23-м текIуахэм ста-
туэткэхэр тыгъэ яхуэтщIынущ. Ахэр 
Къэбэрдейр Урысейм зэрыгухьэрэ 
илъэс 400 зэрырикъум и утыкум деж 
алэрыбгъу плъыжьым щрикIуэнущ. 
Гупыж зыщI псори зэхыхьэм фыхэ-

тыну ди гуапэу фыкъыдогъэблагъэ, - 
жеIэ Амир.

Иджы езы щIалэр фэдгъэцIыхунщ.
Бахъсэн районым хыхьэ ПсыкIэху 

къуажэм къыщыхъуа щIалэр пасэу, 
иджыри курыт еджапIэм щIэсу, ди-
хьэхат махуэшхуэхэм ехьэлIа щэнхаб-
зэ, гъуазджэ пшыхьхэр къызэгъэ-
пэщыным. Школ нэужьым ар Гъуаз-
джэхэмкIэ Кавказ Ищхъэрэ къэрал 
институтым къафэмкIэ и къудамэм 
щIэтIысхьащ. Илъэс зы-тIу дэкIри, 
абы къыгурыIуащ продюсер IэщIа-
гъэм хуеджэну зэрыщIэхъуэпсыр, ар-
щхьэкIэ а къудамэм зригъэдзыжыну 
Iэмал щыIэтэкъым. 

Хуемыджами, 2017 гъэм щыщIэ-
дзауэ зыщIэхъуэпс режиссёр, продю-
сер лэжьыгъэхэм яужь итщ Амир. А 
гъэм я къуажэм япэу къыщызэри-
гъэпэщауэ щыта зэпеуэр къызэре-
хъулIам куэдрэ щытепсэлъыхьащ 
 Интернетым и социальнэ сайтхэм. 
КъыкIэлъыкIуэ гъэм ар ирагъэблэ-
гъащ «Къэбэрдей-Балъкъэрым и 
тхьэ Iухуд» зэпеуэр къызэзыгъэ пэщ-
хэм я дэIэпыкъуэгъуу. А гъэ дыдэм 
институтым и 5-нэ курсым зды-
щIэсым, республикэм и артист цIэ-
рыIуэхэр зыхэта «Псори къофэ» зэ-
хьэзэхуэм и къызэгъэпэщакIуэхэм 
яхэ тащ. 2019 гъэм абы езым иригъэ-
кIуэкIащ «Къэбэрдей-Балъкъэрым и 
тхьэIухуд» зэпеуэр. Мы гъэм респуб-
ликэм шоу нэхъыщхьэу къыщалъыта 
«лъэпкъ вагъуэхэм» я «Star KBR» сау-

гъэтыр къызэзыгъэпэщари езыгъэ-
кIуэкIри аращ. Иджыблагъэ «Дея» 
тыкуэным и киногъэлъэгъуапIэм    
утыку къыщрахьащ абы и Iэдакъэ 
къы щIэкIа «Гуащэней» фильмыр.

- Си лъэпкъым и блэкIар, урыс къэ-
ралыгъуэм и тхыдэм къыгуэхыпIэ 
имыIэу епха хъуа адыгэ цIыхубзым и 
щыIэкIа-псэукIар зэзгъэщIэну куэд 
щIауэ сыхуэпабгъэу, абы теухуауэ 
тхыдэм къыхэна хъыбархэр къэс-
лъыхъуэрт. Аращ абы теухуа худо-
жественнэ фильм тесхыным щхьэу-
сыгъуэ хуэхъуари, - жеIэ Къамбий 
Амир. - Пащтыхь Иван Грознэмрэ 
 Гуащэнейрэ я гъащIэм члисэм щIэса 
тхыдэтххэм (летописецхэм) ятхам-
кIэщ дызэрыщыгъуазэр. Си лэжьы-
гъэм Гуащэнэ и сабиигъуэм щыщIэ-
дзауэ пащтыхь Грознэм щхьэгъусэ 
зэрыхуэхъуам нэс къыхощ. А ролыр 
(щыцIыкIум щыщIэдзауэ балигъ 
 хъуху зэрахъуэкIыурэ) фильмым 
 щагъэзащIэ ЗэшэкIуий Маизэ, Хьэм-
гъуокъу Элинэ, Битокъу Оксанэ сы-
мэ. Фильмым Гуащэнэ и адэ-анэри 
къыщызгъэлъэгъуащ. И анэр езыр 
иджыри цIыкIуу фIокIуэд. ЯпэщIыкIэ 
Иван Грознэм дэкIуэну арэзы темы-
хъуами, иужьым пщащэр йоувалIэ и 
адэм и унафэм. 

Амир и мурадхэр къехъулIэн пап-
щIэ мылъкукIэ зыкъыщIэзыгъэкъуа-
хэм фIыщIэ яхуещI. Апхуэдэхэщ «Хе-
ликс» лабораторэр, «Мир дверей»  ты-
куэныр, «KOKOEV STUDIO», «N City», 
«Канц парк» IуэхущIапIэхэр, нэ-
гъуэщIхэри. 

Гуапэщ Амир и лэжьыгъэм гу 
къылъатэу, Урысейм ис лъэпкъхэм я 
Ассамблеем и щIыхь тхылъыр къы-
зэрыхуагъэфэщар. Лэжьыгъэм щы-
мы шынэм, щIэм тегушхуэм и Iуэху 
къызэрыдэхъунум шэч хэлъкъыми, 
дохъуэхъу и мурадхэр къехъулIэну. 

ТЕКIУЖЬ  Заретэ.

Псы 
хущхъуэхэмрэ 
псынэхэмрэ

Ди щIыуэпс  къулейр 
къэзыгъэлъагъуэ

хуищI хэлъхьэныгъэфIу зэрыщытыр. Вэро-
къуэм и сурэтхэм щыболъагъу нэр зыт-            
хьэкъу Iуащхьэмахуэ и щыгум, мэз, псыежэх, 
гуэл щхъуантIэхэм, псынэпсхэм, губгъуэ-
хэм, хадэхэм я дахагъэмрэ  беягъэмрэ. Дэт-
хэнэ лэжьыгъэми къощ сурэттехым и лъа-
хэм хуиIэ лъагъуныгъэр. Абыхэм къадэкIуэу, 
щIэщыгъуэщ пхъэм къыхиIущIыкIа, пэшыр 
зэрагъэдахэ, саугъэт папщIэу ит и хьэпшып 
лIэужьыгъуэхэри. 

Лъэпкъ музейм и унафэщI, тхыдэ щIэны-
гъэхэмкIэ кандидат НакIэ Феликс, УФ-м и 
Къэрал Думэм и депутат Геккиев Заур, 
 КъБР-м Экономикэ шынагъуэншагъэмкIэ и 
Советым и секретарь Тату Казбек, КъБР-м и 
Профсоюз IуэхущIапIэхэм я зэгухьэныгъэм 
и унафэщI Амщокъуэ ФатIимэт, КъБР-м и 
цIыхубэ сурэтыщI, КъБР-м щIыхь зиIэ и 
сурэтыщI, ХудожествэхэмкIэ Урысей ака-
демием и академик Пащты Герман, КъБР-м 
и цIыхубэ сурэтыщI Темыркъан Геннадий, 
республикэм и жылагъуэ зэгухьэныгъэхэм           
я лIыкIуэхэр, КъБР-м и СурэтыщIхэм я зэ-
гухьэныгъэмрэ «Свой стиль» фотоклубымрэ 
хэтхэр гуапэу  ехъуэхъуащ лэжьыгъэ дахэ-
хэр  зи IэрыкI Вэрокъуэ Заур.

Гъэлъэгъуэныгъэр шыщхьэуIум ику пщIон-
дэ екIуэкIынущ.

БЖЬЫХЬЭ Розэ. 
Сурэтхэр  КЪАРЕЙ  Элинэ  трихащ. 

МэлхьэпIатIэхэм
защыфхъумэ!

жыну тыншщ. Ар усакъыурэ пинце-
тымкIэ къыбощтэ, къытепIэтыкIыурэ 
къыбогъэкIэрэхъуэкI, и лъакъуи, и 
щхьи къызэрыхэмынэным уелIалIэурэ. 
Къапщтэмэ, зэ-тIэу фIэкIа къомы-
гъэкIэрэхъуэкIауэ, мэлхьэпIатIэр зэры-
щыту Iэпкълъэпкъым къыхыбохыжыф. 
Ауэ ар зэуэ къыхэпчыну укъеIэмэ, шы-
нагъуэ щыIэщ хэппIытIыхьынкIэ. Пин-
цет умыгъуэтмэ, Iуданэри къэбгъэ-
сэбэп хъунущ. И бжьакъуэм нэхъ и гъу-
нэгъуу Iуданэр щызэрыбодзэри, къыте-
пIэтыкIыурэ къыхыбохыж. 

Ар Iэпкълъэпкъым къыщыхэпхыжкIэ 
икъукIэ ухуэсакъын хуейщ, уи щIыфэм 
хыупIытIыхь хъунукъым. Абы и Iупсым 

хэлъу цIыхум и лъым хихьэ инфекцэм 
узыфэ шынагъуэ куэд къигъэхъеинущ. 
МэлхьэпIатIэр зэрыщыту къыхэпчыжа-
ми, абы иужькIэ Iэмал имыIэу доху-
тырым зыхуэбгъэзэн хуейщ.

Дауэ мэлхьэпIатIэм зырызыщып-
хъумэнур? 

- Хадэм фыщихьэкIэ, мэзым фы-
щыкIуэкIэ фи Iэпкълъэпкъыр псори 
щIэзыхъумэ щыгъын нэхутхьэхукIэ 
зыфхуапэмэ нэхъыфIщ - мэлхьэпIа-
тIэр щыгъын хужьым занщIэу къыте-
щынущ;

- ПыIэ щхьэрыфтIагъэ е IэлъэщI 
зытефлъхьэ, абы щыгъуэми фи щхьэ-
цыр псори абы щIевгъэубыдэ;

- Удзым фыщемытIысэх икIи зыщыв-
мыгъэукIурий, абы щыгъуэм мэлхьэ_
пIатIэр щыгъын лъабжьэм кIуэнкIэ 
шынагъуэ щыIэщи;

- МэлхьэпIатIэр Iузыгъэщт хьэпшып-
хэр къэвгъэсэбэп;

- ЩIэх-щIэхыуэ фи щыгъынхэр зэ-
пэфплъыхь;

- Унагъуэ псэущхьэхэм мэлхьэпIатIэр 
унэм кърахьэнкIэ шынагъуэ щыIэщи, 
абыхэм я къабзагъэм фыкIэлъыплъ.

Фызыхуэсакъыжмэ, фэри фи Iыхь-
лыхэри мэлхьэпIатIэм къишэну шы-
нагъуэ псоми зыщыфхъумэфнущ.

ЩХЬЭЩЭМЫЩI Изэ.

Гукъинэжщ Алихъан дигъэкIа топыр 
хэхуа Япэ гупым. Япэ щIыкIэ 
ахэр тIорытIэ (я унэмрэ хьэ-
щIапIэрэ) зэдэджэгунущ. Зэ-
IущIэ 26-рэ дэтхэнэми ири-
гъэ кIуэкIа иужькIэ къахьа 
увыпIэхэм елъытауэ ахэр гу-
питIу ягуэшынущ гъэ къа-
кIуэ и мэлыжьыхь (апрель) 
мазэм и кIэухым. Япэ увыпIи-
хыр къэзыхьахэр адэкIэ зэ-
рызэ зэдэджэгужынущ, зэ-
хьэ зэхуэм щытекIуар ягъэ-
белджылын папщIэ. Абы 
щы гъуэми командэхэм къа-
хуэнэжынущ зэпеуэм и япэ 
Iыхьэм къыщахьа очко бжы-
гъэр.

Ебланэ увыпIэм къы щы-
щIэ дзауэ илъабжьэмкIэ     
щы Iэ адрей гупи 8-ри ар-
гуэру зэ рызэ зэдэджэгунущ, 
щхьэж и кIэух щытыкIэр 
игъуэ тыжын папщIэ.

Урысей Федерацэм фут-
болымкIэ и етIуанэ дивизи-
оным и Япэ гупым 2022 - 
2023 гъэхэм я зэхьэзэхуэр 
мэкъуауэгъуэм (июным) и 
пэ щIэдзэм иухыну хуагъэфа-
щэ. Абы бжьыпэр щызыу бы-
дым Iэмал иратынущ япэ 
дивизионым хыхьэну.

Зэпеуэр зэребгъажьэм 
куэдкIэ елъытащ ар адэкIэ 
зэребгъэкIуэкIынум хуиIэну 
гукъыдэжыр. Нэгъабэ ар 
 къайхъулIатэкъыми, «Спар-
так-Налшыкыр» зэхьэзэхуэм 
и кIыхьагъкIэ щIэгъуакъым. 
Иджы я Iуэху зэрыхъунур зы-
къомкIэ къигъэлъэгъуэнущ и 
унэ щригъэкIуэкIыну пэщIэ-
дзэ зэIущIитIым. Япэу зыхуэ-
за Псыхуабэ и «Мэшыкъуэ-
КМВ»-р гъэ блэкIам Налшык 

щыIэу къызэрытекIуауэ щы-
тар къэплъытэмэ, ди щIалэ-
хэм занщIэу зыкъызы къуа -
хыпхъэт. АрщхьэкIэ…

Командэхэм хэту джэгупIэ 
губгъуэм къихьахэм я унэ-
цIэхэр «Спартак» стадионым 
и диктор Егъуэжь Анзор 
 къриIуэн иухатэкъым хьэ-
щIэхэм бжыгъэр къыщызэ-
Iуахам. ЗэIущIэр зэрыра-
гъажьэу къаруушхуэкIэ ипэ-
кIэ кIуэта «Мэшыкъуэ-КМВ»-м 
угловой къилэжьащ икIи абы 
иужькIэ Борисовыр  къы хэ - 
жаныкIащ. 

Хьэлэмэтт апхуэдэ щIэ-
дзэкIэм налшыкдэсхэм ира-
тыфыну жэуапыр зэбгъэщIэ-
ну. Абыхэм псынщIэ дыдэу 
зызэщIаубыдэжащ икIи еб-
гъэрыкIуэныгъэ лъэщхэр 

къы зэрагъэпэщу хуежьащ. 
Дакъикъэ зыбгъупщI дэкIауэ 
арат ЛIуп Ислъам ижьыраб-
гъумкIэ щыкIуэцIрыжу топыр 
Торосян Севадэ щыхуи-
гъэжьам. Иужьым къыхуэнэ-
жар гъуэм хуигъэзэнрати, 
Iэзэу къехъулIащ - 1:1.

Къыпщыхъунут иджы 
«Спар так-Налшыкым» теп-
щэ ныгъэр имыутIыпщыну. 
Апхуэдэу къэхъунри Iуэхум 
хэлът, ди командэм и уна-
фэщIхэр хуэмеижу къалъы-
тэу хагъэкIыжауэ «Мэшы-
къуэ-КМВ»-м къыщыхута 
 Бахъсэнокъуэ Алихъан и зэ-
фIэкI лъагэр къызэкъуи-            
мыхатэмэ. Ар апхуэдизу        
лъэщу икIи Iэзэу топым еу-
ати, ди  гъуащхьэтет Мицаев 
Расул щилъэгъуар гъуэм 

дыхьа иужькIэщ. 
1:2-уэ налшыкдэсхэм фIа-

хьу командэхэр загъэпсэхуну 
икIащ. Абы иужькIэ ди щIа-
лэхэм ерыщагъ нэхъыбэ зэ-
халъхьащ - къагурыIуэрт 
къы хагъэщIауэ пэщIэдзэ зэ-
IущIэм къыхэкIыж зэрымы-
хъунур. Псом хуэмыдэу ар я 
стадионым щрагъэкIуэкIыу. 

Джэгум и етIуанэ Iыхьэр 
хэгъэрейхэм я ебгъэ ры-
кIуэныгъэ лъэщхэмкIэ ира-
гъэ жьащ. ХьэщIэхэм ар зэ-
ры зэтраIыгъэфар дакъикъэ 
пщыкIутхущ. АдэкIэ щIэх-
щIэхыурэ футбол хабзэр 
къызэпауду хуежьащ. Ап-
хуэдэ хэм ящыщ зым зэIу-
щIэм къыхыхьагъащIэ Ашуев 
Мурад «Мэшыкъуэ-КМВ»-м и 
штрафнойм и ихьэпIэм пэ-

мыжыжьэу ираудащ. Топым 
еуэну бгъэдыхьа Маслен-
никовыр хьэщIэхэм я гъуащ-
хьэтетым ебзэджэкIыфащ 
икIи бжыгъэр зэхуэдэ ищIы-
жащ. 

Къэнэжа сыхьэт ныкъуэм 
лъэныкъуэхэр хуабжьу зэ-
рыхэгъэзыхьащ. Дэтхэнэми 
текIуэныгъэр зыIэригъэ хьэ-
фынут, ауэ къахукъуэкIа Iэ-
малхэр нэсу къахуэгъэсэбэ-
пакъым. Арати, зэрытемы-
гъэкIуауэ, 2:2-уэ, зэбгъэдэ-
кIыжащ.

Урысей Федерацэм футбо-
лымкIэ и етIуанэ дивизио-
ным и Япэ гупым 2022 - 2023 
гъэхэм щекIуэкI зэ хьэ зэхуэм 
и адрей пэщIэдзэ зэIущIэ -
хэм мыпхуэдэ бжыгъэхэр 

къа рикIуащ: «Алания-2» 
(Владикавказ) - СКА (Дон Iус 
Ростов) - 2:2, «Биолог-Ново-
кубанск» (Прогресс) - «Есэн-
тIыгу» (ЕсэнтIыгу) - 2:0, 
 «Кубань-Холдинг» (Павлов-
скэ) - «Чайка» (Песчанокоп-
скэ) - 1:0, «Дружба» (Май-
къуапэ) - «Динамо-Ставро-
поль» (Став рополь) - 0:0, 
«Ротор» (Волгоград) - «Фор-
те» (Таганрог) - 2:0.

«Легион-Динамо» (Мэхъэч-
къалэ) - «Черноморец» (Но-
воросийск) зэIущIэр жэпуэ-
гъуэм (октябрым) и 11-м 
ягъэ Iэп хъуащ. 

КъыкIэлъыкIуэ джэгугъуэ-
ри «Спартак-Налшыкым» и 
стадионым щригъэ-кIуэкIы-
нущ. Бадзэуэгъуэм и 30-м 
абы къригъэблэгъэнущ Уры-
сей Федерацэм футболым-
кIэ и япэ дивизионым къыха-
гъэкIагъащIэ Волгоград и 
«Ротор»-р. 

ХЬЭТАУ Ислъам. 


